
Մակարդակը`  

      միջին

            > համառոտ ներկայացում 

 
> նպատակները 

> «Ազատ Միասին» շարժման այս բացահայտումը կատարվում է տարբեր 

փուլերով․  մտորումներ ներկայացված տեսանյութի շուրջ, դրա հիմնական 

արժեքների մասին կարծիքների փոխանակում և այդ արժեքների գործնական 

կիրառում 

Բացահայտել կամ խորացնել գիտելիքները «Ազատ Միասին» թեմայի և դրա 

հիմնական արժեքների շուրջ, 

Սովորել փոխանակել կարծիքներ «Ազատ Միասին»-ի բանալի-արժեքների 

շուրջ ստեղծագործական մոտեցմամբ։ 

 

 



 

 

 

> հմտությունների զարգացում 

գիտելիք 
 Հարգանքի, համերաշխության և ազատության արժեքները, «Ազատ Միասին» գաղափարը 

կարողություն 
 Կարողանալ տեղեկատվություն ստանալ 

 Լսել ուրիշներին 

հմտություն 
 Հասկանալ և առաջ տանել Ֆրանկոֆոնիայի գաղափարախոսությունը 

 Ցուցաբերել ըմբռնում և կարեկցանք 

 Պատրաստ լինել կիսելու 

 

> անհրաժեշտ նյութերը 
                        Տեսանյութ 

                        Թղթի մեծ թերթեր 

                        Գունավոր մարկերներ 

                        Կպչուն թերթիկներ 

                        Գրիչներ 

                        Ամենաքիչը երեք սեղան 

 

> ընթացքը 
 Ազատ միասին նախաձեռնության ներկայացում - 30 րոպե 

Բաժանել մասնակիցներին գրիչներ և թղթեր, որոնց վրա կարող են գրել, յուրաքանչյուրի համար մեծ 

կպչուն մեկ թերթը կարող է բավարար լինել։ Այնուհետև ասել մասնակիցներին, որ նրանք դիտելու են մի 

տեսանյութ «Ազատ Միասին» նախաձեռնության թեմայով։ Նրանք պետք է տեսանյութը նայելիս նշումներ 

կատարեն, գրի առնեն բառեր, նախադասություններ կամ մտքեր, որոնք իրենց համար կարևոր են հնչել։  

Տեսանյութը նայելուց հետո մասնակիցներին առաջարկել կարծիքներ փոխանակել իրենց հարևանների 

հետ (զույգերով կամ եռյակներով) իրենց  կատարած նշումների մասին։ Դրա համար հատկացնել 5 րոպե։ 

Այնուհետև լայնացնել քննարկումների շրջանը՝ ընդգրկելով ամբողջ խումբը և խնդրելով մասնակիցներին 

չկրկնել արդեն հնչած մտքերը։  Այս փուլը եզրափակելու համար ներկայացնել «Ազատ Միասին» 

նախաձեռնությունն ըստ մասնակիցների կատարած գրառումների։ 

 

 Մտքերի գրոհ «Ազատ Միասին»-ի արժեքների վերաբերյալ - 30 րոպե 

Երեք տարբեր սեղանների վրա դրված են թղթի երեք մեծ թերթեր։ Դրանցից յուրաքանչյուրի վրա նշված 

է «Ազատ Միասին» թեմայի երեք գլխավոր արժեքներից մեկը․ Հարգանք, Համերաշխություն և 

Ազատություն։ Մասնակիցները պետք է կազմեն երեք խումբ և տեղավորվեն երեք տարբեր սեղանների 

շուրջ։ Նրանք պետք է մտքեր փոխանակեն իրենց ընտրած սեղանի վրա նշված արժեքի շուրջ և նշեն այդ 

արժեքի հետ կապված հիմնական բառերը և մտքերը 5 րոպեի ընթացքում։ Կարելի է նաև նկարել։ Նշված 

ժամանակի ավարտից հետո խմբերից յուրաքանչյուրը տեղափոխվում է մեկ այլ սեղանի շուրջ և 

կատարում նույն առաջադրանքը հաջորդ արժեքի շուրջ։ Մասնակիցները կարող են հենվել նախորդ 

շրջայցի ժամանակ կատարած տարրերի վրա։ Բոլոր արժեքները քննարկելուց հետո յուրաքանչյուր 

խումբ ներկայացնում է այն սեղանի արժեքը, որի շուրջ գտնվում է։ Մի´ վարանեք հարցեր ուղղել 



 
 

 

մասնակիցներին՝  հիմնվելով գլխավոր արժեքների վրա, որոնք առկա են գործիքնրի արկղում և լրացում 

կատարել՝ ներկայացնելով այնպիսի մտքեր, որոնք չեն ներկայացվել թղթի մեծ թերթերի վրա։ 

Այնուհետև մասնակիցներին հարցրեք. 

 Արդյո՞ք որևէ արժեք առավել կարևոր է, քան մյուսները։ Եթե այո, ապա ո՞րը, 

 Ի՞նչ կապ կա տարբեր արժեքների միջև։ 

Անհրաժեշտ է, որպեսզի մասնակիցները գիտակցեն այդ բոլոր արժեքների անկախությունը մեկը 

մյուսից։ «Ազատ Միասին» նախաձեռնությունը հենվում է այս երեք հարթակների վրա։ Եթե դրանցից 

մեկը անտեսվի, մյուսները կխարխլվեն և շինությունը կքանդվի։ 

Ձեզ կարող է օգնել հետևյալ սխեման: 

 

 

 

 

 

 

 

 

 

  

 
  

 

• Մարմնավորենք արժեքները - մարդկային արձաններ - 30 րոպե 
Մասնակիցները պետք է կազմեն երեք խումբ, որոնք տարբեր կլինեն նախորդ խմբերից։ Յուրաքանչյուր 

խումբ պետք է պատկերի մարդկային արձան, մասնակիցները չպետք է շարժվեն «Ազատ Միասին» երեք 

արժեքներից որևէ մեկը մարմնավորող արձանը ցուցադրելիս։  Ցանկության դեպքում նրանք կարող են 

օգտագործել որևէ առարկա, սակայն այն պետք է լինի անշարժ և անձայն։ Այս առաջադրանքի 

նախապատրաստման համար հատկացրեք 10 րոպե։ 

 

Յուրաքանչյուր թերթը ներկայացնելուց հետո հարցրեք մասնակիցներին, թե ի՞նչ զգացին թերթը 

տեսնելիս, հիշեցնելով, որ խոսքը ոչ թե թղթին պատկերվածը մեկնաբանելու, այլ իրենց 

զգացողությունները ներկայացնելու մասին է։ Այնուհետև կարող են նկարագրել, թե ի՞նչ են տեսել թղթի 

վրա։ Կարծիքների փոխանակումից հետո տվյալ թերթի հեղինակ խումբը ներկայացնում է, թե ինչ է 

պատկերել՝ անդրադառնալով նաև մյուսների մեկնաբանություններին։ 

 

Երբ երեք թերթերի արժեքները ներկայացված կլինեն, մասնակիցները պետք է խմբավորվեն և միասին 

ներկայացնեն  «Ազատ Միասին» թեմայով թղթի մեկ այլ մեծ թերթ։ Այնուհետև խնդրեք մասնակիցներին  

մտածել, թե ինչպես են համագործակցել այդ թերթի պարունակությունը ստանալու համար. 

 Ինչքանո՞վ է ձեր թերթը ներկայացնում «Ազատ Միասին» թեմայի գախափարախոսությունը, 

 Արդյո՞ք բոլորը մասնակցել են, և յուրաքանչյուրն իր ներդրումն ունի, 

 Ինչքանո՞վ է ձեր խմբային աշխատելաոճը ներկայացնում «Ազատ Միասին» թեմայի 

գաղափարը։ Մի´վարանեք ներկայացնել ձեր դիտողությունները քննարկումները 

հարստացնելու համար։ Նպատակն այն է, որ մասնակիցները հասկանան, որ Ազատ Միասին 

գաղափարը պետք է ուղեկցի վերապատրաստման ամբողջ ընթացքում (և առհասարակ 

կյանքի ընթացքում) և այն միայն այս գործողության այդյունքը չէ։ 



 

 

 

 

Որպես եզրափակում հարցրեք մասնակիցներին, թե իրենց կարծիքով ինչո՞ւ կիրառեցիք մարդկային 

արձանների մեթոդը։ Կարող եք լրացնել հետևյալ մտքերով․ 

 Ոչ խոսքային հաղորդակցություն, 

 Միշտ չէ, որ բառերը բավարար են միտքը տեղ հասցնելու համար, 

 Փորձել ֆիզիկապես մարմնավորել քննարկված արժեքները, 

 Կարողանալ հաղորդակցվել այն անձանց հետ, ովքեր չեն գործածում բանավոր խոսքը (նշանների 

լեզու և այլն), 

 Օգտագործել ստեղծարարությունը և այլն։ 

> Ամփոփում և գնահատում 

 
«Ազատ Միասին»-ի տարբեր փուլերն ունեն իրենց  մանրամասն հաշվետվության և գնահատման տարբեր 

փուլերը։ Որպեսզի գործողությունը շատ չերկարաձգվի դուք կարող եք ցանկության դեպքում ավելացնել ի 

մի բերող հարցեր․ 

 Ի՞նչ սովորեցիք այս գործողության ընթացքում 

 Արդյո՞ք ավելի լավ հասկացաք «Ազատ Միասին» թեման, 

 Ձեր կարծիքով ինչպե՞ս կարող եք դուք ինքներդ ներկայացնել «Ազատ Միասին» թեման ձեր 

շրջապատում։ 

 

> Խորհուրդներ վարողին  

 
Անհրաժեշտ է, որ մասնակիցները հասկանան, որ «Ազատ Միասին»-ը քարացած թեմա չէ, և որ իրենք պետք 

է այն կենդանության կոչեն՝  գտնելով համապատասխան մոտեցումներ իրենց իրական կյանքում։  

 

Նրանց քաջալերեք ստեղծագործական մոտեցում ցուցաբերել գործողության յուրաքանչյուր փուլում։ 

 

Մասնակիցների համաձայնության դեպքում կարող եք մարդկային արձանների ներկայացման ժամանակ 

լուսանկարել։ Այդ նկարները լավագույն միջոցն են ներկայացնելու ձեր աշխատանքը սոցիալական 

ցանցերում, և լավ հիշողություն կլինեն մասնակիցների համար։ 

 

> Աղբյուրը 
  

Էդուար Պորտֆեի կողմից «Ազատ Միասին» նախաձեռնության շրջանակում ստեղծված անիմացիոն 

մոդուլL'aardvark 

 

 

 

 

 

 

 



 
 

 

 

 

 

           Գետնախոզը 
 

 

 

 

 

 

 

 

 

 

 

 

 

 

 
Հարգանք 

3 - 30 անձ. 
սկսած 15 

տ.-ից 

 

Մակարդակ      

Սկսնակ 
 

 

 20 - 25 
 րոպե  

 

 

 > համառոտ ներկայացում 

 
> նպատակները

> Մասնակիցները պետք է նկարեն մի կենդանու` հետևելով ներկայացվող 

նկարագրությանը։ Դրան հաջորդող քննարկումը հնարավորություն է տալիս մտորելու, 

թե ինչ են նկարել մասնակիցները: Նկարը կարող է լինել հաճախ նկարագրությունից 

շատ հեռու, պետք է բացահայտել դրա պատճառները։ 

 

Մտածել այն հարցի շուրջ, թե ինչպես են մարդիկ լսում մյուսներին, 

Հասկանալ՝ ինչպես են մեր չափորոշիչները ազդում մեր ընկալումների վրա: 



 

 

 

> Հմտությունների զարգացում  

Գիտելիք 

Կարծրատիպի, նախապաշարմունքի, խտրականության և  ատելության ելույթների 

գաղափարը; 

Կարողություն 

Զարգացնել աշխարհի բազմազանության նկատմամբ հետաքրքրությունը և գիտելիքները: 

Հմտություն 

Քննադատական և վերլուծական մոտեցում ցուցաբերել կարծրատիպերին, 

նախապաշարմունքներին և խտրականությանը և կարողանալ վերանայել սեփական 

վերաբերմունքը այդ հարցերի շուրջ։  

 

> նյութերը 
     Թղթի մեկ թերթ (Ա4 ֆորմատի կեսը լիովին բավարար է) և մատիտ, 

     Գետնախոզի մեկ նկար վարողի համար, 

     Նկարելու հարմարանքը նույնպես կարող է օգտակար լինել մասնակիցներին։ 

 

> ընթացքը 
 

• Գործողության սկզբում խնդրեք մասնակիցներին վերցնել թուղթ և մատիտ և 

նստել շրջան կազմած։ Ասացեք նրանց, որ հիմա կարդալու եք որևէ կենդանու 

նկարագրություն, իրական կենդանու, որին նրանք պետք է աստիճանաբար նկարեն ըստ 

այն տվյալների, որ դուք իրենց կտաք։ 

• Դադար տվեք յուրաքանչյուր նկարագրությունից հետո, որպեսզի 

մասնակիցներին ժամանակ տաք նկարելու համար։ Պատկերացրեք, որ դուք ինքներդ այդ 

պահին նկարում եք այդ կենդանուն, որպեսզի զգաք, թե ինչքան ժամանակ կպահանջվեր 

յուրաքանչյուր նկարագրությունից հետո։ Եթե շատ արագ կարդաք, հնարավոր է ձախողել։ 

 

• Ահա նկարագրությունը․ 

Այս կենդանին շատ է հանդիպում Աֆրիկայում։  

Նա ունի երկար խողովակի տեսքով մռութ։ 

Նա ունի փոքր աչքեր։ Ունի մեծ ականջներ։ 

Նա ունի երկար պոչ։ 

Նա մոխրագույն-դարչնագույն է։ 

Չանչերը մարմնի համեմատ փոքր են ու նուրբ։ 

Նա ունի շատ հաստ եղունգներ, որոնք կարող է օգտագործել հողը փորելու համար։ 

 



 
 

 

• Այնուհետև խնդրեք մասնակիցներին ցույց տալ իրենց նկարները խմբի մյուս անդամներին։ 

Մասնակիցների մեծ մասը նկարում է փիղ։ Երբ նրանք լսում են նկարագրության վերջին տողը, 

հաճախ մոլորվում են։ Ոմանք նկարում են փիղ երկար ճանկերով, մյուսները ամբողջովին ջնջում են 

իրենց նկարածը և սկսում նորից։ Խմբի նկարները հաճախ շատ զվարճալի են լինում։ 

> Ամփոփում  և գնահատում 

Խմբին տրվելիք հարցեր. 
 Ի՞նչ ենք մենք հասկանում մեր լսելու կարողության վերաբերյալ այս գործունեությունից հետո։ 

 Արդյո՞ք ձեզանից ոմանք մտածեցին, որ խոսքը փղի մասին է, երբ լսեցին նկարագրության առաջին 

տողերը։ 

 Արդյո՞ք նման փորձ արդեն ունեցել եք։ 

 Ի՞նչ է ձեզ հիշեցնում այս փորձը։ 

Լսել 
 Դուք կարող եք հարցնել խմբին․ Ձեր կարծիքով ի՞նչ նպատակ ուներ այս գործողությունը։ Դուք 

վստահաբար մեկնաբանությունների մեջ կլսեք լսելու ձևի և կարծրատիպերի մասին մտքեր: 

Այս գործողությունը հնարավորություն է տալիս մտածելու, թե ինչպես ենք մենք ընկալում, լսում 

կարճ տեղեկությունները և հապշտապ եզրակացություններ անում։ Այն հնարավորություն է տալիս 

մասնակիցներին մտածելու իրենց լսելու կարողությունների մասին։ Հաճախ մենք լսում ենք մեզ 

ասվող տեղեկության առաջին մասը և լրացնում ենք բացերը առանց լսելու շարունակությունը։ 

Անհրաժեշտ է մինչև վերջ լսելու ջանք գործադրել և չհիմնվել միայն դրա մի փոքր մասը լսելու վրա։ 

 

Ներքին ձայնը  
Այս դասընթացը հնարավորություն է տալիս ներմուծել ներքին ձայն հասկացությունը։ Երբ մենք լսում 

ենք, մենք սովորաբար ունենք մի ներքին ձայն մեր գլխում, որը մեկնաբանում է այն, ինչ մեր 

զրուցակիցը սկսել է ասել, և ավելացնում է լրացուցիչ տեղեկություն։ Իհարկե հենց այդ ներքին ձայնն 

է, որ նրանց ասել է․ «Դա փիղն է», նախքան նրանք կունենան անհրաժեշտ փաստերը դրանում 

համոզվելու համար։ Դուք կարող եք դա կապել այնպիսի իրավիճակների հետ, որոնք մասնակիցները 

ապրած կլինեն իրենց կյանքում, ինչպես նաև կարծրատիպ ու աշխարհայացք հասկացությունների 

հետ։ 

 

> Խորհուրդներ վարողին 
Չնայած նրան, որ այս գործընթացից քաղելու մի շարք կարևոր դասեր կան, պետք չէ չպարփակվել 

դասախոսի դերի մեջ։ Ընդհանրապես նախընտրելի է  թողնել մասնակիցներին հասնել  որևէ 

եզրակացության և խուսափել դրանք միանգամից մատուցելուց։ Դա հնարավորություն է տալիս 

ընդարձակել մտորումների դաշտը։ 

       > Առաջարկներ շարունակության համար 

Այս դասընթացը ավելի արժեքավոր է դառնում, եթե դրան նորից վերադառնում եք ավելի ուշ, երբ 

խուբը այլ աշխատանքներ է կատարում։ «Գետնախոզը» օգտակար գործողություն է հատկապես երբ 

խմբի անդամները միմյանց դեռ լավ չեն ճանաչում։ Ծիծաղել միասին և ծիծաղել ինքդ քո վրա. սա  

հնարավորություն է տալիս դրական մթնոլորտ ստեղծել խմբում, ինչպես նաև լսելու ունակության 

վերաբերյալ հնարավորություն են տալիս կառուցելու առավել դրական հաղորդակցություն խմբի 

անդամների միջև։ 



 

 

 

. 



 
 

 

> աղբյուր 

 

SOLIYA, Online Curriculum – Spring 2016/Cluster 1, Connect Program, 2016 

 

      > հավելված  

 Ահա թե ինչ է գետնախոզը: 



Համաձա՞յն եք, թե՞ ոչ 

 
 

                          Համաձա՞յն եք, թե՞ ոչ 
 

 

 

 

 

 

 

 

 

 

 

 

 

 

 

 
     Հարգանք 

8 - 24 անձ 

  սկսած  

15 տ.-ից 

 

Մակարդակ 

Հաստատված 

 

 
2ժ30ր 

 

 

> համառոտ ներկայացում 

 
> նպատակներ 

> Խմբին ներկայացվում են մի շարք հզոր հայտարարություններ կապված հարգանքի 

թեմայի հետ՝ քննարկումներ և վերլուծություններ առաջ բերելու նպատակով։ 

Մասնակիցները պետք է նշեն իրենց դիրքորոշումը, իրենց ընտրությունը։ Շեշտը դրվում 

է հարգանքի, ժողովրդավարական արժեքների, որոշում կայացնելու ձևերի և 

կոնֆլիկտների լուծման վրա։ 

 

 Առավել զարգացնել «Ազատ Միասին» նախաձեռնության մեջ նշված 

արժեքների ըմբռնումը՝ հատկապես  հարգանքի մասով, 

 Ուսումնասիրել որևէ ընդհանուր թեմայի տարբեր մեկնաբանումները, 

 Քննարկումների և հիմնավորումների փորձ կուտակել, 

 Զարգացնել ըմբռնման զգացումը։ 



Համաձա՞յն եք, թե՞ ոչ 

 

 

> Հմտությունների զարգացում 

կարողություն 
 Ակտիվացնել կարեկցանքի զգացումը և վերլուծողական միտքը զրուցակցի տեսակետը 

հասկանալու համար, հատկապես եթե դժվար է ներկայացնել սեփական մտքերը, 

 Մասնակցել քննարկմանը, սովորել արտահայտվել, ներկայացնել սեփական կարծիքը, 

հիմնավորել և նպաստել կառուցողական մտքերի փոխանակմանը։ 

հմտություն 
• Լինել օբյեկտիվ և ինքնաքննադատ, 

• Լինել անկախ և ըմբռնումով մոտենալ զրուցակիցների կարծիքներին, 

• Հանդուրժել և հարգել զրուցակիցների կարծիքները։ 

 

> անհրաժեշտ նյութեր 
Աթոռներ 

Պրոեկտոր (ցանկության դեպքում) 

Թուղթ 

 

> ընթացքը 

 
Նախապատրաստում - համոզվեք, որ ներկայացվող հայտարարությունները ամբողջովին 

տեսանելի են գրատախտակի վրա կամ էկրանին։ 

Վերցրեք երկու թերթիկ «Համաձայն եմ» և «Համաձայն չեմ» հայտարարություններով և 

ամրացրեք դրանք սրահի հակառակ անկյուններում։ 

 Բացատրեք, որ այս գործողության նպատակն է բացահայտել Հարգանքը «Ազատ Միասին» 

նախաձեռնության շրջանակում, 

 Ասեք մասնակիցներին, որ դուք կարդալու եք մի շարք դատողություններ և որ նրանք 

կատարելու են իրենց ընտրությունը՝ տեղավորվելով Համաձայն եմ և Համաձայն չեմ թեթերի 

մոտ։ 

 Կազմակերպեք քննարկումներ երկու խմբերի միջև և անընդհատ հարցրեք, արդյոք որևէ մեկը 

ցանկանում է փոխել իր դիրքորոշումը։ 

 Երբ համոզվեք, որ գլխավոր դատողության հետ կապված հարցերը սպառվել են, 

մասնակիցներին հրավիրեք սրահի կենտրոն և կարդացեք հաջորդ դատողությունը։ 

 Եթե անհրաժեշտ կհամարեք, հարցրեք պարզաբանումներ և հիմնավորումներ 

քննարկումները առավել ակտիվացնելու համար։ 

 Երբ բոլոր հայտարարությունները կսպառվեն, մասնակիցներին հրավիրեք նստելու 

շրջանաձև և սկսեք մտքերի փոխանակումը։ 



Համաձա՞յն եք, թե՞ ոչ 

 
 

> Ամփոփում  և գնահատում 
Նստել շրջան կազմած․ 

 Համառոտ ներկայացրեք բոլոր դատողությունները (տրամադրելով յուրաքանչյուր դատողությանը 

քննարկումների ընթացքում հատկացված ժամանակին համապատասխան ժամանակ)։ 

 Մասնակիցներին տվեք տարածություն, հնարավորություն արտահայտելու այն, ինչ իրենք զգում 

են․ «Ինչպե՞ս ձեզ զգացիք այս գործողության ընթացքում»։  Այնուհետև տվեք հարցեր, ինչպես 

օրինակ,  «Ո՞ր պահերն էին ձեզ համար խանգարող և անհարմար»։  «Ի՞նչ էիք դուք զգում, երբ 

մյուսները չէին հասկանում ձեր հիմնավորումը»։  «Արդյո՞ք որևէ մեկը փոխել է իր տեսակետը»։ 

«Ի՞նչ զգացիք այդ ժամանակ»։ «Արդյո՞ք զարմացաք, երբ տեսաք համաձայնվողների կամ 

չհամաձայնվողների մեծամասնությանը որևէ հարցի շուրջ»։ 

 Ո՞րոնք են այդ դատողությունների վտանգները կառուցողական քննարկումների համար։ 

 Ինչպե՞ս կարող ենք շրջանցել կարծիքների բևեռացումը։ 

 Արդյո՞ք կարծում եք, որ կարելի է համաձայնության գալ այդ դատողություններից որևէ մեկի շուրջ։ 

 Ո՞րոնք կարող են լինել ձեր իրական կյանքի, ձեր առօրյայի հետ կապերը, նմանությունները։ 

 Մեր խոսքը ինչքանո՞վ կարող է լինել համոզիչ, երբ մենք փոխանցում ենք մտքեր «Ազատ Միասին» 

նախաձեռնության մասին։ Ինչպիսի՞ գործիքներ կարող ենք կիրառել։ 

 Անձնական ի՞նչ դաս քաղեցիք այս գործողությունից։ 

 

> Խորհուրդներ վարողին 
 Խորհուրդ է տրվում ընթերցվող հայտարարությունը տեսանելի դարձնել՝ գրելով այն 

գրատախտակին կամ ցուցադրելով էկրանին, որպեսզի մասնակիցները կարողանան մտածել դրա 

շուրջ և ստիպված չլինեք նորից կարդալ այն ։ 

 Կարևոր է համոզել մասնակիցներին, որ ընթացքում կարծիքը փոխելը և այդպիսով հակառակ կողմ 

տեղափոխվելը բնական է և թույլատրելի, քանի որ կարծիքները ձևավորվում են քննարկումների 

արդյունքում։ 

 Առաջարկեք մասնակիցներին դիտարկել այս գործողությունը որպես մտավոր ակտիվ վարժություն, 

որը կարող է ստիպել փոխել կարծիքը, եթե ներկայացված փաստարկները համոզիչ են։ 

 Հնարավորին չափ ձեռնպահ մնացեք որևէ մեկի կողմը գնալուց, որպեսզի խուսափեք ստեղծել ճիշտ 

կամ սխալ դատողություն։ Հեշտացրեք քննարկումների ընթացքը։ Միայն այն դեպքում, երբ 

մասնակիցները կխնդրեն, ներկայացրեք ձեր անձնական կարծիքը, ընդգծելով, որ պարտադիր չէ, որ 

այն լինի ճիշտ։  

 Այս վարժության նպատակը ճիշտը կամ սխալը որոշելը չէ։ Այն նախատեսված է մեր միտքը 

քննարկումների միջոցով ձևավորելու համար։  Դուք կարող եք բազմիցս հաստատել, որ երկու 

կողմերն էլ նույն ելակետային կարծիքն են արտահայտում, բայց նույն հայտարարությունը 

մեկնաբանում են տարբեր կերպ։ 

 Համոզվեք, որ քննարկումները տեղի են ունենում կառուցողական մթնոլորտում։ Միջամտեք, երբ 

մասնակիցները անցնում են փոխադարձ մեղադրանքների կամ դատապարտումների։  



Համաձա՞յն եք, թե՞ ոչ 

 

 

> տարբերակ 

 
Բաժանեք խումբը ենթախմբերի և խնդրեք նրանց բարձրաձայնել հայտարարություններ, 

որոնք կցանկանային քննարկումների առարկա դարձնել։ Խմբի հետաքրքրությունը պահելու 

համար օգտագործեք քննարկումների կազմակերպման տարբեր ձևեր․ 

 4 աթոռ մեջտեղում, երկուական` ամեն կողմի վրա։ Դիրքորոշում ընդունելուց հետո 

յուրաքանչյուր խումբ ուղարկում է իր երկու անդամներին քննարկելու հայտարարությունը 

մյուս խմբի երկու անդամների հետ։ Նույն խմբից որևէ մեկը կարող է գալ փոխարինելու իր 

խմբակցին։ 

 Երբ բոլորը կընտրեն իրենց դիրքորոշումը, ասեք նրանց, որ պետք է պաշտպանեն հակառակ 

կարծիքը։ Քննարկումների հետաքրքիր շրջադարձը` հիմնված ըմբռնման վրա, 

հնարավորություն է տալիս բացահայտլու հակափաստարկները։ 

 Պատրաստել այլ անկյուններ, որոնք կունենան այլ պատասխան բացի «Համաձյան եմ» և 

«Համաձայն չեմ»-ից։ Օրինակ, կարծիք չունեմ, հետաքրքրված չեմ,  վիրավորված եմ, հարցը 

ձանձրալի է։ Քննարկումների ընթացքում խոսքը տվեք նաև այդ անկյունների 

մասնակիցներին։ 

 Թույլ տվեք մասնակիցներին իրենց դիրքորոշումը կատարել՝ տեղավորվելով  երկու 

անկյունների մեջտեղում մի գծի երկայնքով, և առավել կամ քիչ մոտ լինել որևէ անկյան` ըստ 

համաձայն լինելու աստիճանի։ 

 

> աղբյուր  

Անհայտ․ վարժությունը մշակվել և ադապտացվել է Ժո Կլեյի կողմից «Ազատ 

Միասին» նախաձեռնության համար։ 



Համաձա՞յն եք, թե՞ ոչ 

 
 

> հավելվածներ 
Դատողությունների ցանկ 

Մի´ վարանեք ստեղծել դատողությունների ձեր իսկ ցանկը ձեր խմբերի համար։ 

 Բռնությունը երբեմն լուծում է։ 

 Ոմանք հարգանքի ավելի արժանի են քան մյուսները։ 

 Մարդկանց դասակարգումը արդյունավետ միջոց է հասարակությունը 

կազմակերպելու համար։ 

 Որոշ մշակույթներ ավելի քաղաքակիրթ են, քան մյուսները։ 

 Մշակույթները խառնելը տանում է մշակութային բազմազանության նվազեցման։ 

 Հարգել տարբեր կարծիքներ նաև նշանակում է ընդունել անհանդուրժելի 

կարծիքները։ 

 Ընդունել մշակութային բազմազանությունը նշանակում է ենթադրել, որ գոյություն 

ունի մշակույթի զարգացման աստիճան։  

 

Հարգանքը մարդու նկատմամբ 

 Ազատ Միասին նախաձեռնության մեջ տեսանք, որ բռնությունը լուծում չէ։ 

 Ազատ Միասին նախաձեռնության մեջ համարվում է, որ բոլոր մարդկային էակները 

պետք է հարգվեն։ 

 Ազատ Միասին նախաձեռնության մեջ մարդկանց չեն դասակարգում։ 

 Ազատ Միասին նախաձեռնության մեջ յուրաքանչյուրն ունի իր տեղը 

հասարակության մեջ։ 

 Ազատ Միասին նախաձեռնության մեջ սեռերի հավասարությունը հարգվում է։ 

 Ազատ Միասին նախաձեռնության մեջ տարբեր մշակույթների կրողները հարգում են 

միմյանց։ 

Մշակույթների նկատմամբ հարգանք 

 Ըստ Ազատ Միասին նախաձեռնության մշակութային աստիճանակարգումը 

թույլատրելի չէ։ 

 Ըստ Ազատ Միասին նախաձեռնության մշակութային բազմազանությունն ընդունելի է։ 

 Ըստ Ազատ Միասին նախաձեռնության մշակույթների միախառնումն ընդունելի է։ 

Հարգանք այլ կարծիքների նկատմամբ 

 Ըստ Ազատ Միասին նախաձեռնության կարծիքների բազմազանությունը 

հարստություն է և ոչ թե խոչընդոտ։ 

 Ըստ Ազատ Միասին ծրագրի, կարևոր է զարգացնել քննադատական միտքը, լսելու 

կարողությունը և երկխոսության ընդունակությունը։ 

 Ըստ Ազատ Միասին ծրագրի, յուրաքանչյուրն ընդունում է իր անհատականությունը, 

ինչպես նաև մյուսների անհատականությունը։ 

 Ըստ Ազատ Միասին ծրագրի, կարծիքների փոփոխումն ու զարգացումը բնական 

երևույթ է։ 

> համառոտ ներկայացում 

 
> նպատակները 

Մասնակիցները պետք է մտածեն մարդկային կարիքների, դրանք 

բավարարելու համար անհրաժեշտ պայմանների և Մարդու իրավունքների 

միջև գոյություն ունեցող կապի մասին։ 

 

Ավելի լավ հասկանալ կապը մարդկային կարիքների, անձնական 

բարեկեցության և Մարդու իրավունքների միջև, 

Զարգացնել մտածողության և վերլուծության ընդունակությունները, 

Քաջալերել համերաշխությունը և բազմազանության նկատմամբ 

հարգանքը։ 



Ծաղկեցնե´նք մեր իրավունքները 

 
 

> Հմտությունների զարգացում 

գիտելիք 
• Ճանաչել այնպիսի հասկացություններ, ինչպիսիք են մարդու կարիքները, իրավունքները և 

արժանապատվությունը, Մարդու իրավունքների համընդհանուր Հռչակագիրը: 

կարողություն 
• Զարգացնել ինքննադատությունը և քննադատական և վերլուծական միտքը: 

հմտություն 

 Նպաստել Մարդու իրավունքների պաշտպանությանը։ 

 

> անհրաժեշտ նյութեր 
Բավականին մեծ պատ, որպեսզի հնարավոր լինի վրան փակցնել բոլոր նկարները, որ կարվեն, 

Մեկ մատիտ յուրաքանչյուր մասնակցի համար, 

Ռետիններ և գունավոր մարկերներ, որոնք մասնակիցները կփոխանցեն իրար, 

Կպչուն ժապավեն նկարները պատին փակցնելու համար, 

Գրատախտակ 

 

> ընթացքը 
 Առաջարկեք մասնակիցներին ինքնուրույն մտածել, թե ինչ է իրենց համար նշանակում 

լիարժեքորեն ապրել կյանքը և ինչի կարիք իրենք ունեն դրան հասնելու համար՝ շեշտելով, որ այդ 

հարցին ճիշտ պատասխան չի լինում։ Նրանք պետք է մտորեն հարցի շուրջ՝ ելնելով իրենց 

անձնական փորձից։  Այնուհետև մասնակիցները պետք է փոխանակեն իրենց մտքերը հարևան 

մասնակցի հետ և փորձեն գտնել ընդհանուր կետեր՝ նշելով բանալի-բառերը։ Հաստատեք կապ 

գրատախտակի վրա նշվածի և  մարդկային կարիքների գաղափարի միջև։  Բացատրեք, որ որպեսզի 

անձը ունենա լիարժեքորեն իր կյանքը ապրելու զգացողություն, պետք է բավարարվեն նրա որոշ 

կարիքները։ Մենք բոլորս ունենք ֆիզիոլոգիական կարիքներ, ինչպես օրինակ ուտելը, խմելը, քնելը, 

շնչելը, ինչպես նաև ապահովության կարիք, հատկապես անձնական և ֆինանսական ոլորտում։ 

     Մենք ձգտում ենք լինել առողջ։ Մենք սիրո և որևէ մեկին պատկանելու զգացումի կարիք ունենք, դա 

վերաբերում է ընկերությանը, մտերիմներին և ընտանիքի անդամներին։ Վեջապես մենք հարգված 

լինելու կարիք ունենք, ինչը նշանակում է, որ մենք ընդունվում և արժևորվում ենք մյուսների կողմից 

և գիտենք, որ ծաղկելու և բարգավաճելու հնարավորություն ունենք։   

 

 Յուրաքանչյուր մասնակից պետք է նկարի մի ծաղիկ, որը ներկայացնում է իր կարիքները որպես 

մարդկային էակ։  Այն պետք է ունենա ութ թերթիկ։ 

Տարրական կարիքները / Անձնական ապահովությունը / Ֆինանսական ապահովությունը / 

Առողջությունը / Ընկերությունը / Ընտանիքը / Հարգանքը / Անձնական բարգավաճումը։  

Դուք կարող եք փոխել թերթիկների անունները, եթե կարող եք գտնել ձեր խմբի համար առավել 

նպատակահարմար մտքեր։ Եթե որևէ մասնակից ցանկանում է, կարող է նաև ավելացնել նոր 

թերթիկներ։ 

     Թերթիկների մեծությունը կախված է կարևորությունից, որ մասնակիցները տալիս են իրենց 

կարիքներից յուրաքանչյուրին իրենց կյանքի տվյալ փուլում։ Բացատրելուն զուգահեռ նկարեք մի 



Ծաղկեցնե´նք մեր իրավունքները  

օրինակ գրատախտակին, միաժամանակ պնդելով, որ յուրաքանչյուր ծաղիկ տարբեր է լինելու։  

Օրինակի դեպքում սահմանափակվեք երկու կամ երեք թերթիկով (տես հավելվածը)։ 

    Բաժանեք թերթիկները, մատիտները և մարկերները և խնդրեք յուրաքանչյուր մասնակցին նկարել 

իր սեփական ծաղիկը թերթի մեջտեղում` շուրջը թողնելով տարածք։  Բացատրեք, որ չկան ճիշտ 

կամ սխալ պատասխաններ․ յուրաքանչյուր ծաղիկ եզակի է։ Անհրաժեշտ է, որ թերթիկների վրա 

գրվածները լավ ընթեռնելի լինեն։ 

 

 Մասնակիցները պետք է մտորեն այն պայմանների մասին, որոնց կարիքն ունեն, որպեսզի 

բարգավաճեն և ապրեն իրենց կյանքը լիարժեքորեն։  Ասացեք նրանց, որ ծաղիկի շուրջը նկարեն 

տերևներ, որոնք կներկայացնեն այդ պայմանները և դրանց վրա գրեն բանալի-բառեր։ Այդ 

աշխատանքի համար հատկացրեք 10 րոպե։  

 Երբ նրանք կավարտեն, ասացեք մասնակիցներին, որ կախեն իրենց ստեղծագործությունը պատին և 

պատի այդ հատվածին դուք կարող եք տալ Այգի անվանումը։ Երբ բոլորը կավարտեն, 

մասնակիցներին ասացեք, որ այցելեն այգի և ուշադիր նայեն մյուս ծաղիկներին։ 

 Ժամանակ տվեք մասնակիցներին, որպեսզի ուսումնասիրեն ծաղիկները։ Այնուհետև նրանց 

ասացեք, որ կազմեն երեք կամ չորս հոգանոց խմբեր և քննարկեն հետևյալ հարցերը. 

 Արդյո՞ք կա կապ Մարդու իրավունքների, ծաղիկների և թերթիկների միջև։ Եթե այո, ո՞րն է 

դա։ 

 Արդյո՞ք մարդու իրավունքները կարևոր են։ Ինչո՞ւ։ 

 Ի՞նչ են նշանակում Մարդու իրավունքներ ձեզ համար։ 

Առաջարկեք խմբերից մեկին ներկայացնել իրենց մտքերի փոխանակումները, իսկ մյուս խմբերին` 

ավարտել իրենց փոխանակումները։ Այնուհետև շրջանաձև նստեք  ամբողջ խմբով քննարկումների 

համար։ 

 

> Ամփոփում  և գնահատում 
Նստել շրջանաձև: 

 Արդյո՞ք ծաղիկների թերթիկների մեծության ընտրությունը դժվար էր։ 

 Արդյո՞ք բոլոր ութ կարիքներն էլ կարևոր են լիարժեք կյանք վարելու համար։ 

 Արդյո՞ք կան այլ կարիքներ, որոնք չեն ներկայացվել։ Պե՞տք է արդյոք ավելացնել այլ թերթիկներ։ 

 Արդյո՞ք դուք զարմացել եք ձեր և մյուս մասնակիցների ընդհանուր կողմերի և տարբեր 

անուններ կրող թերթիկների վրա։ Ի՞նչ է դա մեզ սովորեցնում մարդկային էակների մասին։ 

 Եթե ծաղիկների թերթիկները վնասված են, ինչպիսի՞ն կլինեն հետևանքները անձանց համար։ 

 Ինչի՞ կարիք ունի մարդը տարբեր թերթիկները պաշտպանելու համար։ 

 Ի՞նչ եք գրել տարբեր թերթիկների վրա։  Կա՞ արդյոք կապ այդ թերթիկների և Մարդու 

իրավունքների միջև։ 

 Ո՞ր հիմնարար իրավունքի կարիքը մենք ամենաշատն ունենք, որպեսզի զարգանանք և լիարժեք 

ապրենք մեր կյանքը (այնտեղ, որտեղ ապրում ենք)։ 

 Արդյո՞ք որոշ Մարդու իրավունքներ մյուսներից ավելի կարևոր են։ Ինչո՞ւ։ Ե՞րբ։ Ո՞ր 

պարագայում։ 

 Ի՞նչ դեր կարող եք դուք խաղալ մարդու իրավունքների պաշտպանության հարցում։ Ի՞նչ կարող 

եք անել Ազատ Միասին նախաձեռնության շրջանակում։ 

 Արդյո՞ք կան պայմաններ, որոնք ապահովված չեն Մարդու իրավունքների հռչակագրով։ 

 



Ծաղկեցնե´նք մեր իրավունքները 

 
 

> Խորհուրդներ վարողին 
 Հավելվածում նկարված ծաղիկը միայն օրինակ է։ Մասնակիցներն իրենք պետք է որոշեն 

թերթիկների մեծությունը և կարող են դրանք գունավորել։ 

 Մի´ պնդեք ծաղիկի կենտրոնի համար, թողեք, որ մտքերը հոսեն ինքնըստինքյան։ Ոմանք 

կունենան ցանկություն ավելացնելու օրինակ այսպիսի թերթիկներ. մշակութային ապահովություն, 

ընտրության ազատություն կյանքի բոլոր բնագավառներում, բաշխիչ արդարադատություն, 

մասնակցություն, անհատականություն, կրոն կամ հավատք։ Յուրաքանաչյուր դեպքում ընդգծեք կապը 

կարիքի, դրա չիրագործման հետևանքների, իրագործման առավելությունների և այն ձևի միջև, որով 

այն պաշտպանված է օրենսդրությամբ և Մարդու իրավունքների հռչակագրով։  

 Հնարավոր է, որ դուք մի քանի խորհուրդ տաք մասնակիցներին։ Դուք կարող եք բացատրել 

ֆոտոսինթեզի սկզբունքը․ թերթերն արտադրում են սննդարար տարրեր ծաղիկների համար արևի 

լույսի, ջրի և կարբոն դիոքսիդի փոխազդեցության արդյունքում․ նույն կերպ ֆինանսական 

ապահովությունը սնվում է այնպիսի տարրերից, ինչպիսիք են աշխատանքը, բանկային համակարգը և 

արհմիությունները։  

 Կարևոր է կապ հաստատել  մարդու կարիքների և Մարդու իրավունքների միջև և ցույց տալ, 

որ վերջիններս ընկած են մի աշխարհի հիմքում, որտեղ բոլորի կարիքները բավարարված կլինեն։  

Դուք կարող եք նաև խմբակային քննարկել Մարդու իրավունքների հռչակագրի նախաբանը։  Այն 

համարում է, որ մարդկային ընտանիքի բոլոր անդամների ի ծնե արժանապատվությունը և  նրանց 

հավասար և անօտարելի իրավունքները կազմում են  ազատության, արդարության և խաղաղության 

հիմքը աշխարհում։  Այն ավելացնում է, որ այնպիսի աշխարհի զարգացումը, որտեղ մարդկային 

էակներն ազատ են խոսելու և կարծիք արտահայտելու, ազատված են սարսափից և թշվառությունից, 

հայտարարվել է որպես Մարդու ամենավեհ ձգտում։ 

 Երբ մասնակիցները քննարկում են, թե արդյոք որևէ իրավունք առավել է մյուսներից, դուք 

կարող եք նրանց մտորելու տեղիք տալ հետևյալ արտահայտությամբ․ «Կարծիք արտահայտելու 

ազատությունը չի կարող սահմանափակվել, այլապես դա այլևս ազատություն չէ»։ Բաժանեք 

մասնակիցներին երկու խմբի. նրանց, ովքեր համաձայն են և ովքեր համաձայն չեն։ 

 Կարևոր է հիշել Մարդու իրավունքների հետ կապված բանալի տեղեկություններ 

քննարկումների ընթացքում կամ գործողության վերջում։ 

 

> աղբյուր  
Վարժությունը ադապտացվել է ըստ Ծաղիկներ և Իրավունքներ նախաձեռնության (Եվրախորհուրդ, 

Երիտասարդների համար Մարդու իրավունքների կրթական ձեռնարկ, Եվրախորհրդի 

հրատարակչություն, 2012)։ 



Ծաղկեցնե´նք մեր իրավունքները  

> հավելված 

 

 

 

 

 

 

 

 

 

 

 

 

 
Հուշում բացատրելու համար, թե ինչ է նշանակում Մարդու իրավունքներ 

Մարդկության ողջ պատմության ընթացքում հասարակությունները ստեղծել են համակարգեր՝ ձգտելով 

ապահովել հասարակության համատեղ կեցությունը, պայմանավորելով իրենց քաղաքացիների 

իրավունքներն ու պարտականությունները։  1948թ․ միջազգային հանրությունը միավորվեց ընդունելու 

մի տեքստ, որը պարտադիր ուժ կունենար բոլոր պետությունների համար, դա Մարդու իրավունքների 

համընդհանուր հռչակագիրն էր։ Դրանից հետո մարդու իրավունքների մասին այլ փաստաթղթեր 

նույնպես ընդունվել են, որոնցից` 1950թ․ Մարդու իրավունքների եվրոպական կոնվենցիան և 1990թ․ 

Երեխաների իրավունքների եվրոպական կոնվենցիան։ 

Մարդու իրավունքներն արտացոլում են մարդու հիմնարար կարիքները։ Դրանք հաստատում են 

հիմնական նորմաները, առանց որոնց մարդիկ չեն կարող ապրել արժանապատիվ կերպով։  Դրանք 

բխում են հավասարության, արժանապատվության, հարգանքի, ազատության և արդարության 

հայեցակարգերից և ներառում են խտրականության արգելումը, կյանքի իրավունքի, ազատ 

արտահայտման, ամուսնանալու և ընտանիք կազմելու, ինչպես նաև ուսում ստանալու իրավունքները։ 

 

 

 



Ծաղկեցնե´նք մեր իրավունքները 

 
 

Մարդու իրավունքները տարածվում եմ բոլոր մարդկային էակների վրա հավասարապես, համընդհանուր և 

մշտապես։ Մարդու իրավունքները համըդհանուր են․ դրանք նույնն են բոլոր մարդկանց համար ցանկացած 

երկրում։ Դրանք անօտարելի են, անբաժանելի և միմյանցից կախված։ Այլ կերպ ասած, դրանք չեն կարող 

վերաբերել միայն ոմանց,  դրանք բոլորը նույն կարևորությունն ունեն և իրար լրացնում են։ Ազատ 

արտահայտման իրավունքից կախված է, օրինակ, երկրի հասարակական գործերի կառավարմանը 

մասնակցելու և ազատ ընտրելու իրավունքը։ 

Այդ ամենի հետ մեկտեղ ինչպե՞ս կարող են մարդիկ օգտվել ազատ ընտրելու իրավունքից, եթե երբևէ չեն լսել 

դրա մասին։ Մարդու իրավունքների համընդհանուր հռչակագիրը նշում է այդ իրողությունը իր նախաբանում և 

26 հոդվածում ընդգծում, որ բոլոր անձինք իրավունք ունեն կրթություն ստանալու, որը զարգացնում է Մարդու 

իրավունքների և հիմնարար ազատությունների նկատմամբ հարգանքը։  Մարդու իրավունքների մասին 

իրազեկման նպատակն է ստեղծել Մարդու իրավունքների մի գլոբալ մշակույթ, որում յուրաքանչյուրի 

իրավունքները և իրավունքներից յուրաքանչյուրը հարգված են, որտեղ բոլորը հասկանում են իրենց 

իրավունքներն ու պարտականությունները, ճանաչում են խախտումները և գործում են համընդհանուր կերպով 

մյուսների հիմնարար իրավունքները պաշտպանելու համար, և որտեղ Մարդու իրավունքները անհատների 

կյանքի ամբողջական մասն են կազմում նույն կերպ, ինչպես լեզուն, սովորույթները, մշակույթը կամ այլ 

երևույթներ։ 

 

Մարդու իրավունքների համընդհանուր հռչակագիրը համառոտ 

1. Բոլոր մարդկային էակները ծնվում են ազատ և հավասար իրավունքերով և արժանապատվությամբ։ 

2. Յուրաքանչյուր անհատ իրավունք ունի ընդունվելու առանց որևէ խտրականության, հատկապես 

ռասայի, մաշկի գույնի, սեռի, լեզվի, կրոնի, քաղաքական կարծիքի, հարստության, ծննդյան կամ այլ 

գործոններով պայմանավորված։ 

3. Յուրաքանչյուր ոք իրավունք ունի  կյանքի, ազատության և իր անձի նկատմամբ վստահության։ 

4. Ոչ ոք իրավունք չունի ձեզ վերաբերվելու որպես ստրուկի և ոչ էլ ձեզ պահելու գերության մեջ։ 

5. Ոչ ոք չպետք է ենթարկվի տանջանքների և ոչ էլ անմարդկային կամ արժանապատվությունը ստորացնող 

վերաբերմունք ։ 

6.  Յուրաքանչյուրն իրավունք ունի որպես իրավաբանական անհատականություն ճանաչվելու։ 

7. Օրենքը մեկն է բոլորի համար․ այն կիրառվում է բոլորի համար նույն կերպով։ 

8. Յուրաքանչյուր անձ իրավունք ունի ձեռնարկելու անհրաժեշտ միջոցներ, եթե իր իրավունքները 

խախտվել են։ 

9. Ոչ ոք ձեզ անարդար կերպով ձերբակալելու կամ բանտարկելու կամ ձեզ ձեր իսկ երկրից արտաքսելու 

իրավունք չունի։ 

10. Յուրաքանչյուր ոք իրավունք ունի արդար դատական գործընթացի։ 

11. Յուրաքանչյուր ոք համարվում է անմեղ, քանի դեռ նրա մեղավորությունը ապացուցված չէ։ 

12. Յուրաքանչյւոր ոք իրավունք ունի իր անձնական կյանքն ունենալ ներառյալ իր տունը և ընտանեկան 

կյանքը։ 

13. Յուրաքանչյուր ոք ունի ազատ ապրելու և իր երկրի տարածքում տեղափոխվելու իրավունք։ 

14. Յուրաքանչյուր ոք իրավունք ունի այլ երկրում ապաստան և պաշտպանություն փնտրելու, եթե նա 

հալածվում է իր երկրում կամ գտնվում է ռիսկի տակ։ 

15. Յուրաքանչյուր ոք ունի քաղաքացի լինելու իրավունք։ 

16. Յուրաքանչյուր ոք ունի ամուսնանալու և ընտանիք կազմելու իրավունք։ 

17. Յուրաքանչուր ոք ունի իր սեփականությունն ունենալու իրավունք։ 

18. Յուրաքանչյուր ոք իրավունք ունի հավատալու ինչին կամենում է, այդ թվում կրոնական հավատքներին։ 

19. Յուրաքանչյուր ոք իր մտքերը բարձրաձայնելու, ազատորեն հաղորդակցվելու և տեղեկատվություն 

ստանալու իրավունք ունի։ 

20. Յուրաքանչյուր ոք որևէ կազմակերպության անդամ լինելու և խաղաղ հավաքներին մասնակցելու 

իրավունք ունի։ 



Ծաղկեցնե´նք մեր իրավունքները  

21. Յուրաքանչյուր ոք իրավունք ունի մասնակցելու իր երկրի հասարակական կյանքի կառավարմանը, որը 

կիրականացվի ազատ և հավասար ընտրություններին մասնակցելու միջոցով։ 

22. Յուրաքանչյուր ոք իրավունք ունի ունենալ սոցիալական ապահովություն։ 

23. Յուրաքանչյուր ոք իրավունք ունի աշխատելու աշխատավարձի դիմաց պաշտպանված միջավայրում և 

անդամակցելու որևէ արհմիության։ 

24. Յուրաքանչյուր ոք իրավունք ունի հանգստի և ազատ ժամանցի։ 

25. Յուրաքանչյուր ոք իրավունք ունի ունենալ այնպիսի կենսակերպ, որը կապահովի իր և իր ընտանիքի 

առողջությունը և բարեկեցությունը, հատկապես սննդի, հագուստի, բնակարանի, բժշկական, ինչպես նաև 

սոցիալական այլ ծառայությունների հարցերում։ 

26. Յուրաքանչյուր ոք կրթություն ստանալու իրավունք ունի, այն թվում տարրական անվճար ուսումը։ 

27. Յուրաքանչյուր ոք իրավունք ունի մասնակցելու իր համայնքի մշակութային կյանքին։  

 

 
1 Ավելին իմանալով համար.  Conseil de l’Europe, Repères : Manuel pour la pratique de 

l’éducation aux droits de l’Homme avec les jeunes, Éditions du Conseil de l’Europe, 2012. 

 

2 Սեղմագիր հետևյալ գրքից. Connexions – Manuel pour lutter contre les discours de 

haine en ligne par l’éducation aux droits de l’Homme, Éditions du Conseil de l’Europe, 

2014. 

Հարգանք 

Համերաշ 

խություն 

Ազատություն 

7 - 35  անձ 

սկսած 

15 տ.-ից 

          Մակարդակ 

Միջին 

 

1ժ15ր մինչև 2ժ 

 

 

> համառոտ ներկայացում 

 

> Նպատակները 

> Մասնակիցները պետք է բացահայտեն իշխանության հասկացությունը՝ տեղափոխելով 

սովորական առարկաները ուսուցողական տարածքում, այնուհետև իրենք էլ 

տեղավորվելով այդ նույն տարածքում։ 

 

Մտածել իշխանություն գաղափարի մասին, 

Բացահայտել, թե ինչպես իշխանության փոխհարաբերությունները կարող են 

շրջվել և փոփոխվել։ 

 



Իշխանության մեծ խաղը 

 
 

> Հմտությունների զարգացում 

գիտելիք 
 Եսասիրության, մեկուսացման և ինքնամփոփ լինելու վտանգը:  

կարողություն 
 Կարողանալ տարբերել ճնշման տարբեր ձևերը հասարակության մեջ։ 

 Հետաքրքրվել հասարակության, ինչպես նաև  իշխանության կառուցվածքով: 

հմտություն 
 Հարցադրումներ անել սեփական ապրելակերպի և հասարակության կառուցվածքի մասին։ 

 Վստահ լինել սեփական կարողությունների վրա` որպես սոցիալական փոփոխությունների 

դերակատար: 

 

> անհրաժեշտ նյութեր 
Սեղան, աթոռներ և շիշ։ 

> ընթացքը 
Նախապատրաստություն - Առաջարկեք խմբին շրջանաձև նստել հատակին, իսկ մեջտեղում դրեք 

առարկաները։ 

 Հայտնեք մասնակիցներին, որ այս գործողությամբ դուք բացահայտելու եք հասարակության վրա 

ազդելու արդյունքները։ Ասացեք, որ նրանց առաջադրանքը առարկաները տեղափոխելն է 

այնպես, որ աթոռներից մեկը դառնա ավելի մեծ իշխանություն ունեցող ի դեմս սեղանի, մյուս 

աթոռների և շշի։ Մասնակիցները պետք է հերթով գան փորձելու իրենց առաջարկները, 

կատարելով տեղափոխություն նախորդ մասնակիցների ընտրած դասավորությունից հետո։ Արեք 

այնպես, որ այս գործընթացը կատարվի շարունակական ձևով և որ ներկաներից յուրաքանչյուրը 

մասնակցի։ Մի մասնակցից մյուսին անցումները հեշտացնելու համար կարող եք հատկացնել 

որոշակի ժամանակ։ Մասնակիցները լիովին ազատ են փոփոխելու տեսարանը առանց որևէ 

առարկա տարածքից հանելու։  Այս փուլը շարունակվում է այնքան, քանի դեռ մասնակիցները չեն 

եկել ընդհանուր համաձայնության։ Այս առաջին փուլը տեղի է ունենում լռության մեջ։ 

 Երկրորդ փուլում մասնակիցներից մեկը առաջանում է և իշխող դիրք է ընդունում առարկաների 

նկատմամբ առանց դրանք տեղափոխելու, նա կարող է միայն դրանց դիպչել։ Ավարտելուց հետո 

նա մնում է իր տեղում։  Այնուհետև տեսարան է մտնում երկրորդ մասնակիցը, որը պետք է 

առավել մեծ իշխանության դիրք գտնի առաջին մասնակցի նկատմամբ։  Երբ նա ավարտի, կարող 

է տարածք մտնել երրորդը։ Այս երկրորդ փուլը նույնպես լուռ է ընթանում։  

 



Իշխանության մեծ խաղը  

> Ամփոփում և գնահատում 
Առաջին հերթին թույլ տվեք մասնակիցներին արտահայտել իրենց զգացողությունները։ 

 Ինչպե՞ս եք ձեզ զգում հիմա։ 

Ձեր արձագանքը պետք է հիմնված լինի շրջանի ներսում կատարվածի վրա։  Այնուհետև 

քննարկեք այն, ինչ կատարվել է  գործողության ընթացքում։  

 Ինչի՞ց ելնելով ընտրեցիք առարկաների այդ դասավորվածությունը, այնուհետև ձեր դիրքը 

տարածքում։ 

 Արդյո՞ք որևէ կապ կար այս իրավիճակի և իրական կյանքում ձեր վերապրած 

իրավիճակների միջև։ 

 Ի՞նչ է նշանակում ստեղծել իշխանություն և գործել իշխանության դեմ։ 

 Ի՞նչ է նշանակում զգալ որևէ մեկի իշխանությունը առանց դա ունենալու։ 

 Ի՞նչ է նշանակում կորցնել իշխանությունը։ 

Կարծիքների փոխանակումը հեշտացնելու համար կարող եք ասել, թե դուք ինքներդ ինչ էիք 

զգում առարկաների տեղափոխման, խմբի արձագանքի և երկրորդ փուլում յուրաքանչյուրի 

դիրքավորման ժամանակ։ 

Շարունակեք քննարկումները՝ մասնակիցներին տանելով դեպի իշխանություն 

հասկացությունը և կապ հաստատելով իրական կյանքի դրվագների հետ։ 

 Ի՞նչ է նշանակում իշխանություն։ Դուք կարող եք օգտագործել աղյուսակ մտքերի գրոհի 

համար կամ կազմել ենթախմբեր (մասնակիցները քննարկում են շատ փոքր խմբերով շատ 

կարճ ժամանակում): 

 Ինչպե՞ս է իշխանությունը ազդում մեր հարաբերությունների վրա ընտանիքում, 

աշխատավայրում/դպրոցում, համայնքում։ 

 Ինչպե՞ս է իշխանությունը ազդում հարաբերությունների վրա կոնֆլիկտային իրավիճակում։ 

 Ինչպե՞ս կարող են իշխանության փոխհարաբերությունները փոփոխվել։ 

 Ի՞նչ է կարելի անել անհատների նկատմամբ կիրառվող իշխանությունը բաշխված 

իշխանության վերածելու համար։ 

Կարող եք շարունակել՝ կապելով հարցերը այն միջավայրի հետ, որում մասնակիցները 

ապրում են. 

 Ո՞վ ունի իշխանություն ձեր համայնքում։ Ինչպե՞ս է այդ իշխանությունը պահպանվում։ 

 Արդյո՞ք հնարավոր է այդ իշխանությունը հարցականի տակ դնել։ Եթե այո, ապա ինչպե՞ս։ 

 Ի՞նչ իշխանություն ունեն երիտասարդները ձեր համայնքում։ 

 Ո՞րն է իշխանության դերը լարված և կոնֆլիկտային իրավիճակներում ձեր համայնքում։ 

 Ի՞նչ կարող եք անել, որպեսզի իշխանություն ունեցողները հավասար իրավունքներ ունենան 

մյուսների հետ ձեր համայնքում։ 

Վերջում կարող եք եզրափակել այս քննարկումները ի մի բերելով տարբեր փուլերը և 

ընդգծելով մասնակիցների կողմից նշված տարբեր կարևոր կետերը։ 

 

> Խորհուրդներ վարողին 
 

Կարող եք նկարել վերջնական դասավորվածությունը և ցուցադրել նկարը մտքերի 

փոխանակման ընթացքում: 

 

 



Իշխանության մեծ խաղը 

 
 

> Տարբերակ 
Հնարավոր է կազմակերպել միջանկյալ մի քննարկում առաջին փուլից հետո․ 

Ի՞նչ եք դուք տեսնում, բացատրեք ինչպես են առարկաները դասավորված։ 

Ի՞նչ է ըստ ձեզ իրենից ներկայացնում այդ դասավորվածությունը և ինչի՞ մասին է այն 

ստիպում ձեզ մտածել։ 

Դուք կարող եք օգտագործել այն փաստը, որ մասնակիցները միևնույն երևույթի վերաբերյալ 

ունեն տարբեր մեկնաբանություններ և հարցնեք, թե ինչու է այդպես։  Կարող եք ներմուծել 

աշխարհայացքի հասկացությունը, այսինքն մեր փորձառությունների ընկալումը և այն 

իմաստը, որ մենք դրանց տալիս ենք։ Այդ աշխարհայացքը կազմված է տարբեր տարրերից, 

որոնք իրար հետ փոխկապակցված են. ընկալումը, մտավոր և զգայական գրագիտությունը, 

մշակույթը, արժեքները և անհատականությունը։ Մեր կարծրատիպերը, ստացած մտքերն ու 

կանխակալ կարծիքները նույնպես մեր աշխարհայացքի մի մասն են կազմում։ 

 

 

> աղբյուր  
Գործողությունը ադապտացվել է հետևյալ գրքի և նրա ադապտացված տարբերակների 

հիման վրա, որոնք ձեռք են բերվել Եվրախորհրդից The great game of power in BOAL (A.), 

Games for actors and non-actors, Routledge, 1992;, TKIT n° 12 – Youth transforming conflict, 

Council of Europe Publishing, 2012 et du Drama-Based Instructions Network (http 

://dbp.theatredance.utexas.edu). 

 

 

 

 

 

 

 

 

 

 

 

1 MAIESE (M.), book summary OF SCHIRCH (L.), Ritual and Symbol in Peacebuilding, Bloomfield, 2005, www. 

coloradodu/conflict/peace/example/schirch.htm 

http://www/


Ես և մյուսները   

Ես և մյուսները 
 

 

 

 

 

 

 

 

 

 

 

 

 

 

Հարգանք 

Համերաշ 

խություն 

Ազատություն 

7 -40 անձ, 

սկսած  

15 տ.-ից 

 

Մակարդակ    

Միջին 

 
1ժ30ր 

 

 

> համառոտ ներկայացում 

 

> Նպատակները 

> Այս գործողության մասնակիցներին տրվում է անձնական մտորումների ժամանակ, 

որի ընթացքում մասնակիցները պետք է մտածեն իրենց ինքնության շուրջ։ Այնուհետև 

նրանք ընտրում են իրենց անհատականությունը բնութագրող որոշ գծեր և 

պատկերում դրանք, այնուհետև քննարկում իրենց խմբի մյուս անդամների հետ։ 

 Զարգացնել ինքնության գիտակցման ընկալումը, 

 Առավել հստակ գիտակցել սեփական անհատականությունը, 

 Ավելի լավ ճանաչել խմբի մյուս անդամներին։ 

 



Ես և մյուսները  
 

 

> Հմտությունների զարգացում 

գիտելիք 
• Անհատականության և բազմազանության հասկացությունները, 
• Մարդու իրավունքների և արժանապատվության հասկացությունները: 

կարողություն 
• Ունենալ վստահություն սեփական անձի և անհատականության նկատմամբ։ Ընդունել 

բազմամշակութայնությունը` միաժամանակ հպարտ լինելով  սեփական մշակույթով։ 

հմտություն 
• Հարգել մյուսներին անկախ նրանց ազգությունից, սոցիալական դասից, էթնիկ, կրոնական, 

լեզվական և այլ տարբերություններից։ 

 

 
 

> անհրաժեշտ նյութեր 
Ա4 ձևաչափի թղթեր և մարկերներ։ 

 

> ընթացքը 
Նախապատրաստում 

 Խնդրեք մասնակիցներին ընտրել իրենց զույգ  և ներկայանալ միմյանց, կարծեք թե իրար 

ընդհանրապես չեն ճանաչում։ 

 Այնուհետև նրանց առաջարկեք ինքնուրույն մտորել տարբեր տարրերի մասին, որոնցից 

բաղկացած է իրենց էությունը։ Նշեք տարբեր դասակարգումներ, ինչպես օրինակ` անունը, 

տարիքը, սեռը, ազգությունը, սեռական կողմնորոշումը, կրոնը, տեսակը, էթնիկ ծագումը, 

աշխատանքը/ուսումը, հարաբերությունները, ընտանիքը, ընկերները․․․․․․ ,  սիրած 

զբաղմունքը․․․ 

 Բացատրեք մասնակիցներին, որ նրանք պետք է նյութականացնեն իրենց 

անհատականությունը։ Բաժանեք նրանց թերթեր և մարկերներ․ առաջին փուլում նրանք 

պետք է ներկայացնեն իրենց անհատականությունը աստղի ձևով։ Նրանք պետք է գրեն 

իրենց անունը թերթի մեջտեղում և այնուհետև մեջտեղից դուրս եկող տարբեր 

ճառագայթներ նկարեն, որոնք ներկայացնելու են իրենց անհատականության տարբեր 

կողմերը։ Ասեք նրանց, որ իրենց աստղը կարող է ունենալ միայն 8 ճառագայթ։ 

 Այնուհետև առաջարկեք նրանց հերթով փոխել իրենց տեղերը նկարները համեմատելու 

համար։ Երբ նրանք կգտնեն մեկին, ում հետ որևէ ընդհանուր ճառագայթ կունենան, պիտի 

գրեն նրա անունը այդ ճառագայթի կողքին։ Վարժության այս մասի համար 

մասնակիցներին տրամադրեք 15 րոպե։  Ժամանակը լրանալուց հետո խնդրեք 

մասնակիցներին նստել շրջան կազմած և դնել իրենց ստեղծագործությունները շրջանի 

կենտրոնում։ 

 



Ես և մյուսները   

> Խորհուրդներ վարողին 
Այս գործողությունը կարող է էմոցիոնալ լարվածություն առաջացնել մասնակիցների մոտ․ ուշադիր 

եղեք մտորումների փուլում և աջակցեք ինչպես կարող եք։ 

Այս գործողությունը նաև առաջ է բերում շատ փոխանակումներ և անձնական մի շարք 

պատմությունների ներկայացում ու կիսում։ Սա կարող է հարստացնել, բայց նաև ապակայունացնել 

քննարկումը։ Պահեք այն ուղղությունը, որով ուզում եք, որ խումբը առաջնորդվի։ 

Այս փոխանակումներից դուք կարող եք եզրահանգումների գալ, ինչպես օրինակ, մենք բոլորս 

մարդկային էակներ ենք, մեր իրավունքները չեն կարող մեզ նվիրվել, կամ մեզանից խլվել և դա 

անկախ մեր ծագումից, մեր մաշկի գույնից, մեր սոցիալական մակարդակից և մեր ծնունդից․․․ 

Ներմուծեք արժանապատվության և մարդու իրավունքների հասկացությունները։ 

 

 
 

> Տարբերակներ 
Գործողության սկզբում կարող եք առաջարկել  մտորմանը ժամանակ հատկացնել․ մասնակիցները 

պետք է սենյակում ընտրեն մի անկյուն, որտեղ իրենց հարմարավետ են զգում և ընդունեն իրենց 

հարմար դիրք։ Այնուհետև նրանց առաջարկեք փակել աչքերը։ Կարող եք նաև միացնել ներքին 

մտորումները խթանող երաժշտություն։ Հետո նրանց առաջարկեք մտածել իրենց կյանքի տարբեր 

կարևոր իրադարձությունների մասին, իրենց համար կարևոր արժեքների մասին, իրենց զարգացման 

տարբեր փուլերի մասին, որոնց արդյունքում ձևավորվել է իրենց այժմեական ես-ը։  Անհրաժեշտ է 

նախապատրաստել մեդիտացիայի այս փուլը և խուսափել իմպրովիզներից։ 

Կարելի է նաև պարզեցնել գործողությունը առաջարկելով մասնակիցներին նկարել մի ուրվագիծ և 

այն համալրել գրաֆիկական տարբեր էլեմենտներով. նկարներ, թերթերից և ամսագրերից հանված 

կոլաժներ։ 

Կարող եք նաև առաջարկել մասնակիցներին  նկարել մի թիրախ և պատկերել իրենց այդ թիրախի 

մեջտեղում։ Նրանք պետք է այնուհետև ստորադասեն իրենց էությունը կազմող տարբեր տարրերը։  

Ինչքան այդ տարրերը մոտ են կենտրոնին, այնքան դրանք կարևոր են հեղինակի համար։ 

Ուշադրություն. միևնույն շրջանի մեջ կարող է լինել միայն մեկ տարր։ 

Քննարկումների առաջին փուլից հետո առաջարկեք մասնակիցներին ընտրել իրենց 

անհատականության երեք տարր, որոնք ամենաքիչ կարևորությունն ունեն իրենց համար, և ջնջել 

դրանք։ Հնարավոր է, որ լինեն դժվարություններ և բողոքներ։ 

 Ի՞նչ զգացիք ձեր էության այդ երեք գծերը ջնջելիս, ի՞նչ զգացողություն ձեզ ստիպեց պահել մյուս 

գծերը: 

 Արդյո՞ք կան ձեր էության մեջ այնպիսի գծեր, որոնցով չեք կարող հպարտանալ, կամ որոնք 

պարզապես չեք սիրում։ 

 Արդյո՞ք եղել են իրավիճակներ, երբ որևէ անձ կամ հաստատություն (ընտանիք, ընկերներ, 

դասախոս, հեղինակություն, լրատվամիջոց, հասարակություն) սպառնացել են ձեր 

անհատականության որևէ գծի պատճառով կամ պահանջել են մի կողմ դնել այդ գիծը, այն այլևս 

չկիրառել։ 

 Եթե ձեր անհատականության որևէ գիծ սպառնալիքի տակ է, արդյո՞ք դուք ավելի շատ հակված եք 

թողնել այդ գիծը, թե՞ դրանից կառչում եք ավելի ուժեղ։ 

 Դուք երբևէ զգում եք ձեր անհատականության որևէ գծի առավելությունը մյուսի նկատմամբ։ Ե՞րբ և 

ինչո՞ւ։ 

 



Ես և մյուսները  
 

 

> առաջարկություններ 
Այս գործողությունը կարող է սկիզբը լինել բազմաթիվ այլ քննարկումների մարդու իրավունքների, 

խտրականության, քաղաքացիության հարցերի շուրջ։ 

Դուք կարող եք նաև առաջարկել մասնակիցներին իրականացնել այս գործողությունն իրենց 

ընկերների կամ ընտանեկան միջավայրում։ 

 
 

> աղբյուր  
Գործողությունը ադապտացվել է «Ո՞վ եմ ես» գրքի (Եվրոխորհուրդ-գործնական ձեռնարկ 

երիտասարդների հետ Մարդու իրավունքների դասընթացների համար, Հրատարակչությունը 

Եվրախորհրդի, 2012) և  « Identity activity »-ի (Soliya, Online Curriculum – Spring 2016/Cluster 1, Connect 

Program, 2016)  հիման վրա  



Ես և մյուսները   

> հավելված 

Օլգայի անհատականության աստղի և թիրախի 

օրինակը 



  

Դեպի հաշտեցում 
 

 

 

 

 

 

 

 

 

 

 

 

 

 

Հարգանք 

Համերաշ      

խություն 

Ազատություն 

12 - 14 անձ 

սկսած 15 տ.-ից 

մակարդակ 

միջին 

 

1ժ30ր - 2ժ 

 

> համառոտ ներկայացում 

 
> Նպատակները 

> Իրենց անձնական փորձի և թատրոնի իմացության հիման վրա մասնակիցները 

բացահայտում են կոնֆլիկտի և հաշտեցման հայեցակարգերը։ 

 

Զարգացնել կոնֆլիկտի և հաշտեցման մասին սեփական ընկալումները։ 

Առավել լավ ըմբռնել այն դերը, որ կարող են խաղալ երիտասարդները 

կոնֆլիկտային իրավիճակներում և հաշտեցման գործընթացում, լինի դա 

անձնական կյանքում կամ շրջապատում։ 

 



  

> Հմտությունների զարգացում 

գիտելիք 
 Համերաշխության մարտահրավերները և կարիքները անմիջական շրջապատում, 

համայնքում և միջազգային մակարդակում։ 

կարողություն 
 Կարողանալ խոսել, արտահայտել սեփական կարծիքը, հիմնավորել և նպաստել 

կառուցողական քննարկումներին: 

 Սովորել լսել, հասկանալ, վերացնել կամ մեղմացնել կոնֆլիկտը։ 

 Պատրաստ լինել ներգրավվելու, ծրագրեր ներկայացնելու և նախաձեռնություններ 

կազմակերպելու տեղական կամ միջազգային մակարդակով և դրանց մասին նորություններ 

ստանալուն։ 

 Կարողանալ ընդունել և կիսել կայուն ապրելակերպ։ 

հմտություն 
 Լինել օբյեկտիվ և ինքնաքննադատ։ 

 Վերանայել սեփական ապրելակերպը և հասարակության կառուցվածքը: 

 Վստահ լինել որպես սոցիալական գործիչ սեփական կարողությունների վրա: 

    > Անհրաժեշտ նյութեր 
           Թուղթ 

Գրիչ 

Գրատախտակ 

Մարկերներ, գունավոր մատիտներ, մկրատ և ստեղծագործական ցանկացած այլ առարկա 

կարող է արժեքավոր աջակցություն ունենալ 

> ընթացքը 
Բացահայտել հայեցակարգերը - 45 րոպե 

 Ասեք մասնակիցներին, որ նրանք բացահայտելու են հաշտեցման հասկացությունը։ Յուրաքանչյուր 

փուլի տևողությունը փոփոխական է, հարմարեցրեք այն ձեր խմբին, կարող եք յուրաքանչյուրին 

հատկացնել 7-10 րոպե: 

 Բաժանեք խումբը 4-ի և վերախմբավորեք ենթախմբերը սրահում այնպես, որ յուրաքանչյուրին 

հատկացվի հարմարավետ տարածք։ Յուրաքանչյուր խմբին հատկացրեք որևէ հասկացություն․ 

խաղաղություն, արդարություն, թշվառություն և ճշմարտություն։ Դուք կարող եք նրանց առաջարկել 

վերցնել թղթի կտորներ, որոնց վրա նախապես գրած կլինեք այդ հայեցակարգերը։ Ասեք 

մասնակիցներին, որ խմբի ներսում կիսվեն ցանկացած բառով, որը կանցնի իրենց մտքով այդ 

հասկացության մասին. սիմվոլներ, բառ-բանալիներ, նկարներ և այլն։ Քաջալերեք մասնակիցների 

ստեղծագործական միտքը և առաջարկեք վերջիններիս նշումներ կատարել։ 

 Այնուհետև առաջարկեք մասնակիցներին նկարել, թե ինչի կնմանվի այդ հասկացությունը, եթե այն 

մարմնավորվի որևէ կերպարում  (անձ, կենդանի, բնության որևէ տարր և այլն)։ 

Որպեսզի օգնեք մասնակիցներին այդ հասկացություններին ինքնություն վերագրելու գործում, 

նրանց հարցեր տվեք․ 

       Ինչպիսի՞ն է այդ էակը: Ինչի՞ նման է նա։  Արդյո՞ք նա ունի տեսակ կամ տարիք։ Ինչպիսի՞ն է նրա                                                                                                                                                                                                                                                                                                                                                                                                   

պատմությունը։ Ո՞րտեղ է նա բնակվում։ Ինչպիսի՞ն է նրա անձնական կյանքը։ Ի՞նչն է կարևոր նրա 

համար։ Ի՞նչ է նա սիրում կամ չի սիրում իրական կյանքում։ Եվ այլն։ Այնուհետև ասացեք 

մասնակիցներին, որ մտածեն թե ինչ հարաբերություններ են առկա իրենց ընտրած հասկացության 

և մյուսների միջև։ Հիշեցրեք նրանց 4 հասկացություննների ցուցակը. արդարություն, թշվառություն, 



  

խաղաղություն և ճշմարտություն։ 

 Ասացեք մասնակիցներին, որ յուրաքանչյուր խումբ պետք է ընտրի մի կամավոր, ով կխաղա 

իրենց հասկացություն/կերպարի դերը և խումբը պետք է օգնի այդ մասնակցին պատրաստելու իր 

դերը։ Նրանք կարող են օգտագործել առկա նյութերը պատրաստելու համար կերպարին 

անհրաժեշտ հագուստ և այլ աքսեսուարներ։ 

Հանդիպում - 30 րոպե 

 Սրահը վերադասավորեք բեմական տեսք տալու համար, որտեղ չորս մասնակիցներն էլ կարող 

են նստել կողք-կողքի։ Խմբի մնացած անդամները կլինեն հանդիսատեսը և կիսաշրջան կազմած 

կնստեն բեմի դիմաց։ Ցանկության դեպքում կարող եք ուղղորդել այդ ներկայացումը քննարկումների 

միջոցով կամ հեռուստատեսային հեռարձակմամբ, որի հաղորդավարի կամ վարողի դերը դուք 

կստանձնեք։ 

 Հրավիրեք հանդիսատեսին զբաղեցնելու իրենց տեղերը, հետո հրավիրեք չորս կերպարներին 

զբաղեցնելու իրենց տեղը հանդիսատեսի դիմաց։  Հանդիսատեսը կարող է ծափահարել նրանց 

քաջալերելու համար։  Նստեք հանդիսատեսի և դերակատարների միջև ընկած տարածքում և 

ներկայացրեք դերասաններին։ 

 Հետևյալ հարցերը կարող են ձեզ օգնել  քննարկելու բանալի  կետերը, մի վարանեք հարցեր տալ 

դերասանների կողմից նշված կետերի շուրջ կամ թույլ տվեք, որ հանդիսատեսը ինքը հարցեր տա, 

սակայն մի շեղվեք գլխավոր թեմայից։ 

 Թույլ տվեք որպեսզի յուրաքանչյուր մասնակից ելույթ ունենա։ 

 Ցանկության դեպքում առաջարկեք նրանց փոխել իրենց աթոռները ըստ իրենց կերպարների 

նմանության։ 

Հարցեր ուղղված բոլոր կերպարներին կամ նրանցից որևէ մեկին 

 

 Ո՞վ է ձեր ամենամտերիմ ընկերը մյուս կերպարների մեջ։ 

 Ո՞ր կերպարն է ձեզ ամենաշատը սարսափեցնում։ 

 Ճշմարտություն, արդյո՞ք դուք եզակի եք, թե ունեք քույրեր և եղբայրներ։ 

 Ճշմարտություն, ինչու՞ է այդքան դժվար ձեզ գտնել։ 

 Թշվառություն, ինչպսի՞ն է ձեր կապը Արդարության հետ։ 

 Արդարություն, շատերը պնդում են, որ հետևում են ձեզ ու գործում են ձեր անունից, արդյո՞ք դա 

ճիշտ է։ 

 Խաղաղություն ինչպե՞ս եք ձեզ զգում ի դեմս այլ կերպարների։ 

 Տեղափոխեք ձեր աթոռները և վերադասավորվեք այնպես, որ ձեզ ավելի հարմար զգաք։ 

 Ինչի՞ կարիք ունեք միմյանցից կախված։ 

 Որտե՞ղ կարող եք գտնվել բոլորդ միասին։ 

Առաջարկեք չորս կերպարներին նստել շրջանաձև, բարձրացնել մի ձեռքը, բռնել մյուսի ձեռքը և այդպես 

մնալ մի քանի րոպե։ Այդ պահը հաշտեցումն է. այն տեղը, որտեղ հանդիպում են խաղաղությունը, 

գթասրտությունը, ճշմարտությունը և արդարությունը։ Դուք կարող եք ծափահարել չորս կամավորներին 

ի նշան իրենց աշխատանքի գնահատման: Դուք կարող եք նրանց առաջարկել դուրս գալ իրենց դերից` 

հանելով խորհրդանշական աքսեսուարները և հագուստը: 

> Ամփոփում  և գնահատում 
Քննարկումներ 

 Շրջան կազմեք մասնակիցների հետ և սկսեք քննարկումները։ 

Նախապատրաստում 

 Ինչպե՞ս անցավ նախապատրաստական աշխատանքը։ Դժվա՞ր էր տարբեր հայեցակարգերը 

բացահայտելը։ Դրանց մասին տարբե՞ր էին ձեր ընկալումները։ Ինչպե՞ս տեղի ունեցան 

աշխատանքները, երբ պետք էր կերպարանավորել այդ հասկացությունները: 

 



  

 

Հանդիպում 

 Կերպարները մարմնավորած մասնակիցների համար․ ինչպե՞ս անցավ ձեր այդ փորձը։ 

 Ինչպե՞ս տարբեր հայեցակարգերը մարմնավորելը և դրանք իրար հարաբերելը ձեզ  թույլ տվեց ավելի 

լավ հասկանալ այն փոխկախվածությունը, որ առկա է դրանց միջև։ 

Հաշտեցման հայեցակարգը 

 Ասացեք մասնակիցներին, որ ինքնուրույն մտածեն այնպիսի իրավիճակների մասին, որտեղ կա 

հաշտեցման կարիք իրենց անձնական կյանքում կամ համանքային մակարդակում, այնուհետև կիսեն 

այդ մտքերը իրենց հարևանի հետ։ Այնուհետև խոսքը տվեք որևէ մասնակցի իր փորձը ներկայացնելու 

համար։ 

 Ինչքանո՞վ այս փորձը ձեզ օգնեց ավելի լավ հասկանալու հաշտեցման հայեցակարգը։ Ի՞նչ է 

նշանակում հաշտեցման գործընթացը։ Գրատախտակի վրա նշեք բանալի-բառերը և լրացրեք ձեր 

աջակցությամբ, եթե դրա կարիքը կա (տես  Խորհուրդներ վարողին)։ 

 Ի՞նչ կարող եք անել ձեր իրավասության շրջանակում հաշտեցման գործընթացին նպաստելու համար 

ձեր անձնական կյանքում կամ ձեր շրջապատում։ 

 Ինչպե՞ս կարող եք հենվել Ազատ Միասին նախաձեռնության վրա այս հայեցակարգի շրջանակում։ 

> Խորհուրդներ վարողին 
Քաջալերեք ստեղծագործական մոտեցումը կերպարները կերտելու ժամանակ, բայց հսկեք, որպեսզի 

մասնակիցները չփակվեն իրենց երևակայության սահմաններում և շեղվեն իրենց գործողության նպատակից։ 

Հանդիպման ժամանակ ձեր` վարողի դերը կենտրոնական է։ Փորձեք ստեղծել դինամիկ կադր, որպեսզի չորս 

կերպարները իրենց հարմարավետ զգան և հանդիսատեսն էլ մասնակցի, առանց հիմնական թեմայից 

շեղվելու։ 

Գթասրտության հասկացությունը երբեմն բացատրելու կարիք ունի։ Դուք կարող եք ասել, որ խոսքը  ավելի 

շատ մեղավոր մարդկանց ողորմությամբ և կարեկցանքով ներելու մասին է` խստորեն պատժելու փոխարեն։ 

Դրանից հետո մասնակիցները աշխատում են ըստ յուրաքանչյուր հայեցակարգի մասին ունեցած իրենց 

աշխարհայացքի։ 

Չկա հաշտեցման հայեցակարգի մասին համընդհանուր սահմանում, այն կարող է ունենալ տարբեր 

նշանակություններ կախված մարդկանցից և համատեքստից։ Հաշտեցումը կարող է ընդունվել որպես մի 

գործընթաց, մի ճանապարհ, որը ներառում է  կոնֆլիկտի տարբեր կողմերի հարաբերությունների 

փոփոխություն` դրանք ավելի խաղաղ և ներդաշնակ դարձնելու համար և այդպիսով յուրաքանչյուր կողմի 

կարիքներն ավելի լավ բավարարելու նպատակով։  Հաշտեցումը ենթադրում է գնալ կոնֆլիկտի բուն 

լուծումից էլ հեռու։ Այն հեշտ չի գալիս և ժամանակ է պահանջում, համառություն և ստեղծագործական 

մոտեցում։  Այն հիմնված է մեր ընդհանուր մարդկային արժեքների ընդունման վրա։ Հաշտեցումը ենթադրում 

է վերցնել պատասխանատվություններ, աշխատել հարաբերությունների, ընկալումների, վերաբերմունքի, 

թշնամության և ատելության վրա` ձգտելով հասնել համերաշխության և ներդաշնակության։ Դեպի 

հաշտեցում տանող ջանքերը տարբեր են, ինչպես օրինակ` լսել և հարգել անձնական պատմությունները, 

ճշմարտության փնտրտուքները, վերականգնումները, վերականգնողական արդարությունը (որը չի փնտրում 

ո´չ վրեժ, ո´չ անպատժելիություն), պայքարը անհավասարության դեմ, անձնական հարաբերությունների 

փոփոխումները և իշխանության հավասարակշռությունը,  ներումը և այլն։ Պետք է միշտ հիշել, որ 

հաշտեցման ոչ մի ձև կատարյալ կամ լիովին բավարարող չէ ի դեմս բոլոր այն հանգամանքների և կողմերի, 

որոնք ներգրավված են կոնֆլիկտի մեջ։ 

Հաշվետվության և գնահատման փուլում  ցանկության դեպքում տարեք քննարկումները դեպի 

մասնակիցների անհատական փորձը, խուսափելով շատ վերացական փոխանակումներից: Քննարկումների 

ամբողջ ընթացքում անհրաժեշտ է ընդգծել այն դրական դերը, որ կարող են ունենալ երիտասարդները 

կոնֆլիկտների հաշտեցման մեջ։ 

Հաշտեցման նախաձեռնությունների մասին (մասնավորապես, երիտասարդների կողմից արված) 

տեղեկանալը և մասնակիցներին օրինակներ ներկայացնելը կարող է շատ օգտակար լինել (Հարավային 

Աֆրիկա, Բալկանյան տարածաշրջան, Հարավային Կովկասի տարածաշրջան, Ռուանդա և այլն): 

> աղբյուր FISCHER (S.) et al., Working with conflict, Zed Books, London, 2011 LEDERACH (J. P .),  

Reconcile, Herald Press, Harrisonburg, 2014 

> համառոտ ներկայացում 

 
> Նպատակները  

 

> Գործընթաց, որի ընթացքում մասնակիցները պետք է վերլուծեն ատելության մասին մի 

ելույթ և մտածեն, թե ինչ համապատասխան արձագանք պիտի տրվի։ Քննարկմանը տրված 

ժամանակը թույլ է տալիս ձեռբ բերել մի շարք լավ ռեֆլեքսներ, որոնք կօգնեն, եթե մարդիկ 

ցանկանում են փոփոխություններ մտցնել համացանցում։ 

Վերլուծել առցանց տարածվող ատելության խոսք  և մշակել համապատասխան արձագանք, 

Հիշեցնել համացանցից օգտվողների տրամադրության տակ գտնվող  ազդանշանային 

մեխանիզմները։  

Ստեղծել գործնական խորհուրդների ցուցակ պատասխանատու, ակտիվ, քննադատական, 

ստեղծագործական և համերաշխ քաղաքացիների համար: 



 
 

 

> Հմտությունների զարգացում  
գիտելիք 

 Կարծրատիպերի, կանխակալ կարծիքների, խտրականության և ատելության խոսքի հայեցակարգեր, 

 Մարդու իրավունքների և արժանապատվության մասին հայեցակարգեր, 

 Էգոիզմի, մեկուսացման և ներամփոփ լինելու վտանգները։ 

կարողություն  

 Ճանաչել և ներկայացնել փաստարկներ ի օգուտ կարծիքների և տեսակետների բազմազանության 

նկատմամբ հարգանքի, 

 Ճանաչել ատելության մասին խոսքը, այն վերլուծել և մշակել քննադատական մտածողությունը, որը թույլ 

կտա ունենալ համապատասխան արձագանք, 

 Մասնակցել քննարկումներին, իմանալ խոսք վերցնելու ձևը,  արտահայտել իր կարծիքը, փաստարկներ 

բերել և նպաստել կառուցողական քննարկումներին, 

 Շարժել կարեկցանքը և վերլուծողական միտքը խոսակցի տեսակետը հասկանալու համար, հատկապես 

եթե դժվարանում եք արտահայտել ձեր սեփական մտքերը։ 

հմտություն 

 Լինել օբյեկտիվ և ինքնաքննադատ։  

 Պատրաստ լինել լսելու ձեր խոսակիցներին և ցուցաբերել կարեկցանք նրանց նկատմամբ, 

 Հարգել և հանդուրժող լինել  խոսակիցների նկատմամբ, 

 Հետաքրքրություն ցուցաբերել և բաց լինել ձեր խոսակիցներին լսելու համար,  հետաքրքրվել նրանցով 

իրենց ամբողջ բազմազանությամբ հանդերձ։ 

> անհրաժեշտ նյութեր 
Թեմայի հետ կապված մեկ կամ մի քանի էկրանի նկարներ` վերլուծելու, տպելու կամ ներկայացնելու համար, 

գրատախտակ և մարկերներ։ 

> ընթացք 
Նախաբան (10) 

 Բացատրեք մասնակիցներին, որ այս գործողության նպատակը համացանցից օգտվողների  

հմտությունները զարգացնելն է, 

 Ասացեք նրանց, որ բացատրեն թե ըստ իրենց ինչ է նշանակում ատելության խոսքը։ Այնուհետև վարողը 

տալիս է դրա ճիշտ սահմանումը (տես Հավելվածը)։ 

 Խմբավորեք նրանց 5-6 մասնակիցներով  և բացատրեք աշխատելու 2 փուլերը․ առցանց ատելության 

խոսքի վերլուծության փուլը, որին հաջորդում է պատասխանի մշակման փուլը։ 

 

Փուլ 1-Ատելության խոսքի վերլուծություն (30) 

Ենթախմբերով մասնակիցները պետք է քննարկումներ ծավալեն հետևյալ հարցերի շուրջ (15) 

 Ինչո՞ւ - Ո՞րն է նման հրապարակման նպատակը։ 

 Ո՞վ -  Ո՞րն է թիրախային հանրությունը։ 

 Ի՞նչ - Ո՞րն է բովանդակությունը, փաստերը/աղբյուրները։ 

 Ինչպե՞ս - Ի՞նչ տոնով է գրված։ 

 Ե՞րբ - Ո՞րն է համստեքստը։ 

 Որտե՞ղ - Ի՞նչ է աշխարհագրական և լրատվամիջոցային տարածվածություն ունի (15)։ 

 

Փուլ 2- մշակել համապատասխան ռեակցիա (30) 

  Նույն ենթախմբերով մասնակիցները պետք է քննարկումներ կազմակերպեն հետևյալ հարցերի շուրջ (15)․ 

 Ինչո՞ւ, ո՞րոնք են նրանց ռեակցիայի նպատակները, 

 Ո՞ւմ, ո՞ւմ է ուղղված իմ պատասխանը,  ատելություն սերմանողներին/ զոհերին/ հանդիսատեսին/ 

բոլորին միասին։ 

 



  

 Ի՞նչ, ո՞րոնք են բովանդակությունը և մոտեցումը/ արժեքները, որոնք երաշխավորում են Մարդու 

իրավունքների ապահովումը, 

 Ինչպե՞ս, ի՞նչ տոնով է գրված, ինչի՞ հիման վրա։ 

 Ե՞րբ, ո՞րն է կոնտեքստը,  որ պահին և ինչ հաճախականությամբ զարգացնել այդ ռեակցիան։ 

 Որտե՞ղ, ի՞նչ ալիք է օգտագործվում, միաժամանակ կարող են լինել մի քանիսը, կամ մեկը, որն էլ 

պայմանավորում է հաճախականությունը: 

Այնուհետև կատարվում է պատասխանների ի մի բերում (15) 

> Ամփոփում  և գնահատում 
Գնահատումը (20) թույլ է տալիս մասնակիցներին ձեռք բերել մի շարք գործնական խորհուրդներ 

մտքում պահելու, համացանցում ատելության բովանդակությամբ հոդվածներին պատասխան տալու 

համար (տես Հավելվածը)։ 

 

Նստել շրջանաձև․ 

 Ի՞նչ զգացիք այս գործողության ընթացքում, 

 Արդյո՞ք խմբի ներսում հեշտությամբ եկաք ընդհանուր հայտարարի։ Արդյո՞ք համացանցում արդեն 

հանդիպել եք ատելության խոսքի, որին կուզենայյիք պատասխան տալ, բայց չգիտեք ինչպես։ 

 Պատասխանը մշակելու փուլում ո՞րոնք էին այն մտքերը, որոնք կարող են վերածվել բոլորին 

ուղղված խորհուրդների։ 

> Խորհուրդներ վարողին 
Կախված ժամանակից վարողը ներկայացնում է էկրանի մեկ կամ մի քանի նկարներ․ դեպքի 

ուսումնասիրման ընտրություն կարող է արվել, եթե ժամանակը բավարար է։  Եթե քիչ ժամանակ ունեք, 

ավելի լավ է բոլոր ենթախմբերը նույն դեպքի վրա աշխատեն։ 

 

> աղբյուր  

Անիմացիոն մոդուլ ստեղծված Ատելության խոսքի դեմ շարժման շրջանակում (BIJ - FWB) 



 
 

 

> հավելված 

 
Ատելության խոսքի սահմանում 

 Ատելության խոսքը սահմանվում է որպես արտահայտման ձև, որը տարածում է, հրահրում, առաջ 

տանում կամ արդարացնում անհանդուրժողականության վրա հիմնված ատելությունը, որն իր հերթին 

արտահայտվում է որևէ մեկի կամ որևէ խմբի նկատմամբ խտրականության կամ թշնամության 

դրսևորմամբ։ 

 Խտրականության տեսակները բազմաթիվ են (տարիքային, հակասեմիտիզմ, հոմոֆոբիա, թշնամանք 

ներգաղթյալների և փախստականների նկատմամբ, ատելություն իսլամի նկատմամբ, ագրեսիվ 

ազգայնամոլություն, ռասիզմ, սեքսիզմ, քսենոֆոբիա և այլն) և դրսևորվում են տարբեր ուժգնությամբ, 

 Ատելության խոսքը կարող է ուղղվել  ցանկացած անձի կամ խմբի և դրսևորվել տարբեր կերպ։ 

10 խորհուրդ 

 Ժամանակային կողմը կարևոր է․ աշխատեք պատասխանել արագ, որպեսզի չվերաբացեք նոր 

թեմաներ ու նոր քննարկումներ, եթե այդ թեմաներին արդեն անդրադարձել եք, 

 Եղեք քաղաքավարի։ Քաղաքավարությունը առավել կընդգծի սկզբնական թեմայից ենթադրվող 

ագրեսիվությունը կամ վիրավորական բնույթը, ինչպես նաև կառաջացնի հնարավոր պատասխաններ, 

 Արտահայտվեք առաջին դեմքի եզակի թվով․ չընդհանրացնել սեփական կարծիքը և/կամ ներքաշվել 

մենք/դուք հակադրության մեջ, 

 Խուսափեք «դու, որ սպանում ես» և նման ուղիղ ու կոպիտ արտահայտություններից, 

այսինքն`մեղադրանքներից։ Դա կարող է ուժեղացնել ձեր խոսակցի/խոսակիցների դիրքերը, 

 Առավելությունը տվեք հարցերի տրմանը․ դա ցույց է տալիս խոսակցի նկատմամբ հետաքրքրությունը 

և  այն, որ դուք բաց եք երկխոսության համար, 

 Իրո՞ք կարծում եք, որ ․․․․ և այլն, 

 Արդյո՞ք անհրաժեշտ է, որ ․․․ և այլն, 

 Արդյո՞ք չեք գտնում, որ ․․․․ և այլն, 

 Հիմնավորեք քննարկումները մեջ բերելով կոնկրետ փաստարկներ  արդեն ձևակերպված կամ 

առցանց, 

 Ձևափոխեք նախադասության իմաստը հեգնական տոնով։  Հեգնանքը հեշտորեն ցույց կտա գրվածի 

անհեթեթ բնույթը, 

 Ձևափոխեք նախադասությունը փորձելով առաջացնել մասնակիցների/ատողների կարեկցանքը և 

անդրադարձեք այն ազդեցությանը, որ ատելության խոսքը կարող է ունենալ ընթերցվելուց հետո, 

 Անհրաժեշտության դեպքում հիշեցրեք օրենքը և կապը անձնական կյանքի հետ: Այդ մեթոդը 

կիրառվում է շատ ասոցիացիաների կողմից հատկապես ատելության խոսք հրապարակող անձանց 

հետ առանձին զրույցի ընթացքում: Ընդամենը պետք է հիշեցնել հնարավոր հետևանքների մասին. Դա 

կարող է դրական ազդեցություն ունենալ, քանի որ մենք հաճախ չենք գիտակցում, թե համացանցում 

մեր պահվածքն ինչ ազդեցություն կարող է ունենալ մեր և այդ ամենը տեսնողների համար: 

 Զսպեք ձեզ և անձամբ ոչինչ մի ձեռնարկեք։ Պետք է կարճ կապել այն քննարկումը, որը թշնամանքով է 

լցված շրջապատի նկատմամբ։ «Նույն հարցի շուրջն ենք շարունակ պտտվում։ Ավելի լավ է փակենք 

այս խոսակցությունը։ Ուրախ օր ձեզ»։ 



 

 
 

 Բացահայտենք կոնֆլիկտը 
 

 

 

 

 

 

 

 

 

 

 

 

 

 
 

Համերաշ 

խություն 

Հարգանք 

Ազատություն 

 
12 -45 անձ 

սկսած  

15 տ.-ից 

 
Մակարդակ 

Հաստատված  

 

> համառոտ ներկայացում 

 

                > Նպատակները 

 

> Մասնակիցները բաժանվում են երեք խմբի, նրանց տրվում են 

առաջադրանքներ, որոնք առաջին հայացքից անհամատեղելի են թվում, սակայն 

երեքն էլ իրականանալի են, եթե բոլոր խմբերը համագործակցեն։ 

 

 Զարգացնել կոնֆլիկտի  և դրա տարբեր տեսակների մասին գաղափարը,  

 Բացատրել, թե ինչպես կոնֆլիկտային իրավիճակը կարող է ազդել մեր ընկալումների վրա, 

 Զարգացնել կոնֆլիկտային իրավիճակում վերլուծելու և հաղորդակցվելու կարողությունը։ 

 

 



 
 

> Հմտությունների զարգացում 

գիտելիք 
 Գաղափար կոնֆլիկտի, մրցակցության և համագործակցության մասին 

կարողություն 
 Հաղորդակցվել կոնֆլիկտային իրավիճակում, վերլուծել իրավիճակը, գտնել լուծումներ 

հմտություն 
 Համերաշխություն , համագործակցություն, ուշադրություն մյուսների նկատմամբ 

 

> անհրաժեշտ նյութեր 
          30 աթոռ, դրանց բացակայության դեպքում հեշտ տեղափոխվող այլ առարկաներ 

 

> ընթացքը 
Նախապատրաստում 

-Գործողության սկզբում դասավորեք աթոռները սենյակի մեջտեղում։ Պատրաստեք երեք 

առաջադրանք, մեկական առաջադրանք երեք խմբերից յուրաքանչյուրի համար։ Դրանք 

վերաբերում են աթոռներին և կախված են այն տարածքի բնութագրից, որն առկա է ձեր 

տրամադրության տակ։  Երեք առաջադրանքներն էլ պիտի կատարվեն միաժամանակ։ 

Օրինակներ դրսում գտնվող առաջադրանքների համար․ 

 Դասավորել աթոռները ստվերի տակ, 

 Դասավորել աթոռները ծառի տակ, 

 Կազմել շրջան շուռ տված աթոռներով։ 

Դուք կարող եք առաջադրանքները գրել թղթի մի կտորի վրա։ 

 Մասնակիցները պետք է կազմեն երեք խումբ, որոնք տեղավորվում են տարածքում մեկը մյուսից 

հեռու։ Տվեք առաջադրանքները խմբերին, նշելով, որ նրանք պետք է սկսեն աշխատել միայն ձեր 

նշանից հետո և պետք է գործեն լուռ։ 

 Տվեք սկսելու նշանը և հետևեք իրադարձություններին։ Այս փուլը 10 րոպեից ավել չի տևում։ 

Հաճախ այս գործողությունը  խառնաշփոթ ու ոգևորություն է առաջ բերում մասնակիցների մոտ։ 

Հնարավոր է, որ նրանք ուժ գործադրեն։ Թողեք, որ գործողությունը շարունակվի, և մի խառնվեք 

այնքան ժամանակ, քանի դեռ ամեն ինչ անվտանգ է։ 

 



 

 
 

> Ամփոփում  և գնահատում 
Սկսեք մասնակիցներին հարցնելով, թե ինչպես են իրենց զգում։ Նրանք պետք է պատասխանեն 

մի բառով։ 

 

• Ի՞նչ տեղի ունեցավ։ Ինչ խնդրի առաջ կանգնեցիք։ 

• Ո՞րն էր յուրաքանչյուր խմբի առաքելությունը։ 

• Ի՞նչ ռազմավարություն և միջոցներ օգտագործվեցին։ Սա այն պահն է, երբ հարմար է նշել, որ 

ուժ է կիրառվել, եթե այն իրոք կիրառվել է։  

• Ո՞րն էր ձեր անձնական ռազմավարությունը։ Ո՞րն էր ձեր հետաքրքրությունը։ Քննարկումների 

շարունակությունը կախված է այն բանից, թե արդյոք մասնակիցները կարողացել են 

համագործակցել, թե ոչ։    

• Ո՞ր պահից սկսած զգացիք, որ գործողությունը փոխվում է։ 

• Ուրիշ կերպ ի՞նչ կանեիք։  

• Ի՞նչ դաս քաղեցիք այս վարժությունից։ Ձեր առօրյա կյանքում ձեզ ավելի շատ 

համագործակցությա՞ն թե մրցակցության դեպքեր են հանդիպում։ Ինչպե՞ս կարող եք ազդել ձեզ 

շրջապատող հասարակության վրա ավելի շատ համագործակցության, քան մրցակցության 

գաղափարը առաջ տանելու համար։     

 

> Խորհուրդներ վարողին 
Եթե հնարավոր չէ օգտագործել աթոռներ, փոխարինեք դրանք այլ նմանատիպ առարկաներով։  Եթե 

իրավիճակը դուրս է գալիս վերահսկողությունից, դադար տվեք մի պահ։  Յուրաքանչյուր խումբ 

պետք է սկսի նորից։ Ասացեք նրանց, որ հանգստանան և մի քանի րոպե մտածեն իրենց անելիքի 

մասին։ Այնուհետև երկարացրեք վարժությունը հինգ րոպեով։ 

Այս վարժությունը կարող է լինել օգնության աղբյուր, երբ խմբերի միջև կոնֆլիկտ է ծագում։  

Առաջարկեք շահագրգռված մասնակիցներին, կամ կարիքի դեպքում ամբողջ խմբին,  վերլուծել 

իրավիճակը և կիսվել իրենց զգացումներով և կարիքներով։  Ձեր դերը գործընթացը հեշտացնելն է։ 

 

 
 

> աղբյուր  
Անհայտ. վարժությունը մշակվել և ադապտացվել է «Ազատ Միասին» նախաձեռնության համար  



Համերաշխ կղզիները  

 

Համերաշխ կղզիները 
 

 

 

 

 

 

 

 

 

 

 

 

 
 

Համերաշ 

խություն 

Նվազ. 15 հոգի 

սկս. 15 տ.-ից 

           Մակարդակ         

              Միջին 

 

 

> համառոտ ներկայացում 

> Նպատակները 

 

> Մասնակիցները բաժանվում են երեք տարբեր կղզիների միջև, որոնք նշվում են հատակին։ 

Յուրաքանչյուր խումբ ունի որևէ սահմանափակ հնարավորություն կապված իր 

տեղաշարժման,  զգայարանային կամ արտահայտման հնարավորության հետ։ Նպատակը 

բոլոր խմբեը միևնույն կղզում հավաքելն է, հաղորդակցման տարբեր մեխանիզմներ պետք  

է զարգանան։  Վարժությունը կենտրոնանում է մարդկանց հմտությունների և միմյանց 

օգնելու հարստության միջև առկա փոխլրացնող մտածողության վրա։  Այն ավելի շատ 

կենտրոնանում է հնարավորությունների, քան թե սահմանափակումների վրա։ 

 

 Բացահայտել փոխկախվածությունը տարբեր մարդկային խմբերի և 

ընդհանրապես տարբեր մարդկանց միջև, 

 Ավելի շատ ուշադրությունը կենտրոնացնել մարդկանց հմտությունների և 

ոչ թե սահմանափակումների վրա, 

 Ընդգծել թիմային աշխատանքի կարևորությունը, 

 Զարգացնել կարեկցանքը և համերաշխությունը։ 

 



Համերաշխ կղզիները 

 
 

> Հմտությունների զարգացում 

գիտելիք 
 Համերաշխության պահանջներն ու մարտահրավերները անմիջական շրջապատում։ 

 Եսասիրության, մեկուսացման և ներամփոփ լինելու վտանգները։ 

կարողություն  
 Ճանաչել համայնքի կարիքները և իմանալ ինչպես գործել դրանք բավարարելու համար։ 

 Կարողանալ տեղեկացված լինել։ 

 Ընդունակ լինել խմբային աշխատանքների և կարողանալ կիսել ջանքերն ու արդյունքները։ 

հմտություն 
 Կարողանալ լսել մյուսներին։ 

 Լինել հետաքրքրասեր և բաց, հետաքրքրվել մյուսներով` նրանց ամբողջ 

բազմազանությամբ հանդերձ։ 

 Ցուցաբերել կարեկցանք և ընկալում։ 

 

 

> անհրաժեշտ նյութեր 
Կպչուն թղթեր և կավիճներ 3 կղզյակները բաժանելու համար (տես ստորև նկարը)։  

Պարաններ կամ այլ առարկաներ խմբի անդամներից ամենաքիչը մեկ երրորդի ոտքերը կապելու 

համար։  

Շարֆեր խմբի անդամներից ամենաքիչը մեկ երրորդի աչքերը կապելու համար։  

2 կամ 3 մեծ կտորներ, որոնց վրա կարելի է քայլել օրինակ սավանի կեսի չափով։ 

> ընթացքը 
Նախապատրաստություն - Հատակի վրա գծեք 3 կղզյակները  թողնելով բավականին 

հեռավորություն դրանց միջև և հատկապես ծայրերի կղզյակները կենտրոնական կղզյակին 

ավելի մոտ գծելով։ 

Ասեք մասնակիցներին, որ նրանք մասնակցելու են մի մեծ արկածի․ նրանք կտեղավորվեն 

տարբեր կղզիների վրա, որոնցից յուրաքանչյուրը հատուկ պայմաններ կունենա։  Երբ բոլորը 

կհայտնվեն կղզիների վրա, արկածները կսկսվեն․ պետք է սկսել առանձնացված տարածքում, 

այնուհետև 3 խմբերին հերթով ուղղորդել դեպի կղզիները։ Ասեք խմբերին, որ նրանք 

սահմանափակ ժամանակ ունեն իրենց առաջադրանքը կատարելու համար: Օրինակ 20 

հոգանոց խմբին հատկացրեք 15 րոպե ժամանակ, եթե խմբի անդամները ավելի շատ են, պետք է 

ավելացնել ժամանակը։ 

Խմբերի հետ համաձայնության եկեք ժամանակի կրճատման միջոցով  տուգանքի մասին 

կանոնների խախտման դեպքում։ 

Բաժանեք խումբը երեք հավասար ենթախմբերի։ 

Առաջին ենթախումբը տեղավորեք ծայրի կղզյակի վրա։ Տվեք նրանց պարանները և խնդրեք որ 

կապեն մեկը մյուսի ոտքերը։ Այնուհետև ասացեք, որ սպասեն և չլքեն տարածքը մինչև մյուս 

կղզիների բնակիչները նույնպես պատրաստ կլինեն։ 



Համերաշխ կղզիները  

 

Երկրորդ խումբը տեղավորվում է կենտրոնական կղզու վրա։  Տվեք նրանց շարֆերը և խնդրեք, որ 

կապեն մեկը մյուսի աչքերը։ 

Տեղավորեք երրորդ խումբը երրորդ կղզյակի վրա և ասացեք նրանց, որ այդ պահից սկսած ոչ մի ձայն 

չեն կարող հանել։ 

Ասացեք խմբերին, որ նրանց առաջադրանքը կսկսվի, երբ դուք հանձնարարության թերթիկը հանձնեք 

վերջին ենթախմբին։  

Հիշեցրեք խմբերին ժամանակի սահմանափակության մասին, ինչպես նաև կանոնների խախտման 

դեպքում ժամանակը կրճատելու մասին։ 

Բաժանեք առաջադրանքի թերթիկները և միացրեք ժամանակաչափը։ 

Ամեն անգամ, երբ որևէ մեկը կխախտի որևէ կանոն, բարձրաձայնեք և նվազեցրեք ժամանակը։ 

Ժամանակ առ ժամանակ հայտնեք մնացած ժամանակի մասին, որպեսզի ավելի լարված դարձնեք 

խաղը։ 

Երբ ժամանակը կլրանա, անկախ այն բանից հանձնարարությունները ավարտված կլինեն, թե ոչ 

ասացեք խմբերին, որ նստեն կենտրոնում դրված աթոռներին և ձեզ հանձնեն պարանները և շարֆերը։ 

Անցեք ամփոփմանը։ 

 

> Ամփոփում  և գնահատում 
Նստեք շրջան կազմած 

 Զգացումները - Ինչպե՞ս էիք ձեզ զգում, երբ առաջադրանքը սկսվեց։ Ի՞նչ էիք զգում արդյունքների 

հետ կապված։ Ի՞նչ էիք զգում խմբերի միջև համագործակցության ընթացքում։  Այնուհետև ավելի 

նեղ հարցեր տվեք յուրաքանչյուր խմբին․ ի՞նչ էիք զգում, երբ ցանկանում էիք,  բայց չէիք կարող 

խոսել։  Ինչպե՞ս էիք զգում խաղը փակ աչքերով։  Ի՞նչ էիք զգում, երբ պետք է շարժվեիք կապված 

ոտքերով։ 

 Տարածություն և հնարավորություն տվեք մասնակիցներին, որ լիովին արտահայտեն իրենց 

զգացածը։ Տվեք այնպիսի հարցեր ինչպիսիք են․  Ո՞ր պահին զգացիք, որ․․․,  Ձեզանից ոմանք 

զգացի՞ն, որ ․․․․, Եթե այո, ե՞րբ հատկապես․․․  

 Ի՞նչ տեղի ունեցավ։  Արդյո՞ք դուք ունեիք հատուկ ռազմավարություն։  Արդյո՞ք ժամանակի 

հոսքին զուգահեռ ձեր ռազմավարությունը փոխվում էր։ 

 Ձեր կարծիքով այդ խաղի իրական նպատակը ո՞րն էր։  Մի քանի պատասխանից հետո 

բացահայտեք նրանց համար խաղի իրական նպատակը։ 

 Ի՞նչ եք այժմ կարծում այս խաղի մասին։  

 Ի՞նչ տեղի կունենար, եթե նորից սկսեիք այդ վարժությունը։  Արդյո՞ք արդյունքը ուրիշ կլիներ։ 

Արդյո՞ք ուրիշ ռազմավարություն կընտրեիք։ 

 Ո՞րոնք կարող են լինել կապերը և նմանությունը այս խաղի և իրականության միջև։ 

 Հատկապես ձեր անձի համար ի՞նչ մտապահեցիք այս խաղից։    

 

> Խորհուրդներ վարողին 
Այնպես արեք, որ այն կղզին, որի վրա կհավաքվեն բոլոր մասնակիցները բավականին մեծ լինի, 

որպեսզի բոլորը տեղավորվեն։ 



Համերաշխ կղզիները 

 
 

> Տարբերակ 
Ժամանակի առկայության դեպքում առաջարկեք մասնակիցներին վերլուծել իրավիճակը` 

պատկերացնելով այն իրենց իրականության մեջ: 
 

> գործելու մտքեր 
Առաջարկեք մասնակիցներին անդրդառնալ իրականությանը և հարցրեք, թե ինչ կարող են իրենք անել  

նման փոքրամասնությունների համար ավելի ներառական հասարակության ստեղծմանը նպաստելու 

գործում։ 

>աղբյուր  
Անհայտ․ մշակվել է Ազատ Միասին նախաձեռնության համար 

 

 

> հավելված 
Տեղավորում 

 

 

 

 

 

 

 
Առաջադրանքի կարգը 

ԼՈՒՌ 

Դուք պետք է այնպես անեք, որ երկու խմբերը ձեզ միանան կղզու վրա և դա կատարեք ձեզ 

հատկացված ժամանակի մեջ։  Հետևյալ կանոնները պետք է պահպանվեն․ 

 Դուք չեք կարող լքել ձեր կղզին։ 

 Առանց ռիսկի կղզիները բաժանող օվկիանոսը հատելու միակ տարբերակը կամուրջ կառուցելն է` 

օգտագործելով  կտորները, որոնք դուք կգտնեք փակ աչքերով խմբի կղզու հարևանությամբ։ Ոչ ոք չի 

կարող դուրս գալ կղզուց առանց այդ կտորների։ 

 Կտորները կարող են գործածվել միայն փակ աչքերով խմբի անդամների կողմից։ 

 Կապված ոտքերով խմբի անդամները կարող են տեղափոխվել կտորների վրա միայն այն դեպքում, երբ 

նրանք ուղեկցված են ամենաքիչը մեկ փակ աչքերով մասնակցի կողմից։  

 Մյուս երկու խմբերը կարող են տեղափոխվել ձեր կղզի միայն այն դեպքում, եթե նրանք բոլորը հասնեն 

մեջտեղում գտնվող կղզի։ 

 Ամեն անգամ, երբ վերը նշված կանոններից մեկը խախտվում է, վարողը կբարձրաձայնի։ Այն 

մասնակիցը, որը կատարել է խախտում, պետք է վերադառնա այն կետին, որտեղից սկսել է։ 

Այնուհետև կկրճատվի նաև ժամանակը։ 

Հաջողությու´ն: 



Թաղամասի բակը 

 
 

Թաղամասի բակը 
 

 

 

 

 

 

 

 

 

 

 

 

 

 

 
 

Ազատություն 

Հարգանք 

     
 12 - 25 անձ 

սկսած 15 տ.-ից 

 

Մակարդակ 

Միջին 

 

 

> համառոտ ներկայացում 

 
> Նպատակները 

 

> Մասնակիցները ստանում են տարբերակիչ նշան։ Նրանք չեն կարող տեսնել իրենցը, 

բայց խմբի մնացած մասը կարող է։ Խաղն անցնում է լուռ։ Դրան հաջորդում է 

քննարկումը։ 

 Հայտնվել խտրականության վրա հիմնված միջավայրում։ 

 Բացահայտել կանխակալ կարծիքի, խտրականության և խմբից արտաքսման 

գաղափարները։ 

 Մտածել սեփական վարքագծի մասին` ի դեմս տարբերվողների։ 

 

 



Թաղամասի բակը  

> Հմտությունների զարգացում 

գիտելիք 
 Մարդու իրավունքների և ազատության գաղափարը։ 

կարողություն 
 Հետաքրքրվել հասարակության կառուցվածքով, ներառյալ ղեկավարությամբ։ 

 Կարողանալ լինել տեղեկացված։ 

 Փնտրել համապատասխանություն միևնույն մշակույթի վերաբերյալ տարբեր ինֆորմացիոն 

աղբյուրների միջև։ 

հմտություն 
 Լինել արագաշարժ և կարողանալ պատասխան տալ անսպասելի իրավիճակներում։ 

 Ունենալ քննադատական և վերլուծողական միտք կանխակալ կարծիքների, կարծրատիպերի, 

խտրականության վերաբերյալ և կարողանալ հարցականի տակ դնել սեփական գիտելիքնենրն ու 

համոզմունքները։ 

> անհրաժեշտ նյութեր 
4 գույնի կպչուն պլաստիլիններ կամ կպչուն թղթեր 

> ընթացքը 
Ասացեք մասնակիցներին, որ գործընթացը տեղի կունենա լռության մեջ սկզբից միչև վերջ, և որ 

գործողության սկսվելուն պես նրանք չեն կարող խոսել։  Ասեք, որ փակեն աչքերը։ 

Ասեք նրանց, որ իրենց ճակատին մի տարբերակիչ նշան պիտի փակցվի, և որ պետք է աչքերը շարունակ 

փակ պահեն։  Ասացեք նաև, որ այդ նշանը հեշտությամբ հեռացվում է։ Այնուհետև կպցրեք դրանք 

հետևյալ հերթականությամբ․ 

 Առաջին մեծամասնություն-կապույտ տարբերակիչ նշան 8 մասնակցի ճակատին 

 Երկրորդ մեծամասնություն- կանաչ տարբերակիչ նշան 6 մասնակցի ճակատին 

 Առաջին փոքրամասնություն-դեղին տարբերակիչ նշան 3 մասնակցի ճակատին 

 Երկրորդ փոքրամասնություն- կարմիր տարբերակիչ նշան 2 մասնակցի ճակատին 

 Մեկ մասնակցի ճակատին տարբերակիչ նշան չի փակցվում։ 

Այս բաժանումը նախատեսված է 20 հոգանոց խմբի համար։ Ավելացրեք տարբերակիչ նշաններն ըստ ձեր 

խմբի մասնակիցների քանակի` վերահսկելով, որ խմբերի միջև անհավասարությունը պահպանվի։ 

Հնարավոր է հանել երկրորդ փոքրամասնությունը` չազդելով գործողության ընթացքի վրա։ 

Հայտնեք մասնակիցներին, որ ձեր ազդանշանի դեպքում և միմիայն ձեր ազդանշանից հետո նրանք 

կարող են բացել աչքերը, սակայն պետք է լուռ մնան։  Ասացեք նրանց, որ գործողության իմաստը 

խմբավորվելն է։  Կրկնեք այդ պահանջը շատ պարզ, երկու անգամ։  Վերջապես ասացեք 

մասնակիցներին, որ բացեն աչքերը և սկսեն խմբավորվել։  

Թողեք, որ մասնակիցները շփվեն միմյանց հետ և ուսումնասիրեք նրանց պահվածքը։  Ընդհանուր 

առմամբ անհրաժեշտ է լինում 10-15 րոպե, որպեսզի խումբը սկսի ենթախմբավորվել։  Խմբերի 

մեծամասնությունը հեշտ է հաղթահարում այս փուլը, բայց պատահում է, որ խումբը դժվարանում է 

համագործակցել և չի գտնում լուծում։  Այդ դեպքում դուք պետք է որոշեք, թե երբ միջամտեք և ավարտեք 

խաղը։



Թաղամասի բակը 

 
 

 

> Ամփոփում  և գնահատում 
Մասնակիցներին հերթով խնդրեք, որ ներկայացնեն, թե ինչ էին զգում խաղի ընթացքում. 

 Ի՞նչ էիք զգում, երբ ձեր աչքերը փակ էին։ 

 Ո՞րն էր ձեր առաջին արձագանքը, երբ բացեցիք աչքերը։ 

 Ի՞նչ տեղի ունեցավ հետո։ 

 Ընդգծեք այն, ինչ մասնակիցները ասում են քննարկումների ընթացքում։ Մի´ վարանեք 

ներկայացնել այն, ինչ դուք եք տեսել խաղի ընթացքում։ Ըստ իրավիճակի կարող եք օգտագործել 

հետևյալ հարցերը․  

 Ո՞րն էր ձեր ռազմավարությունը։ 

 Ինչպե՞ս հաղորդակցվեցիք։  

 Ինչու՞ հենց այս ձևով խմբավորվեցիք։ Ինչո՞վ առաջնորդվեցիք ձեր որոշման մեջ։  Այս պահին 

կարող եք մեջբերել Գետնախոզը գործողությունից քաղած եզրակացություններից, եթե իհարկե այն 

արդեն իրականացրել եք այդ խմբի հետ։   

 Այս փուլը պետք է մասնակիցներին ստիպի մտածել, որ նրանք ընտրություն ունեին 

վերախմբավորվելու բազմաթիվ մեթոդների միջև և որ վարողի կողմից ներկայացված ոչ մի 

հրահանգ կամ պայման նրանց չէր ստիպում բաժանվել և վերախմբավորվել այս կամ այն կերպ։ 

Քննարկումը պետք է նաև հնարավորություն տա մասնակիցներին վերլուծելու,  հասկանալու 

իրենց սեփական միտումները, մտածելու թե ինչ աստիճանի է իրենց որոշումը 

գիտակցված/չգիտակցված, հասկանալու թե ինչու են իրենք ընտրել հենց այդ ռազմավարությունը և 

ոչ մեկ ուրիշը։ 

 Ի՞նչ էիք զգում, երբ խոսելը արգելված էր։ Ինչպե՞ս այդ հանգամանքը ազդեց խմբի վրա։ 

 Արդյո՞ք այդ գործողությունը ձեզ մտածել է տալիս իրական իրավիճակների մասին, որ դուք տեսել 

կամ վերապրել եք ձեր կյանքում։ 

 Դուք կարող եք քննարկման վերջում ներկայացնել խտրականություն, կանխակալ կարծիք և 

կարծրատիպ  հասկացությունները:   

 

 

> Խորհուրդներ վարողին 
Այս դասընթացը հարմար է ինչպես ֆորմալ, այնպես էլ ոչ ֆորմալ ուսումնական պրոցեսներին։ 

Այս գործողության ձևաչափը և տևողությունը վերջինիս հեշտ կիրառելի են դարձնում։ 

 

 

> աղբյուր  
Գործողությունը ադապտացվել է HUBER (J.), REYNOLDS (C.) (ed.), Զարգացնել միջմշակութային 

տեղեկացվածությունը կրթության միջոցով։ Série Pestalozzi n° 3, Éditions du Conseil de l’Europe, 

2014 գրքի հիման վրա : 



  

Ի՞նչ նորություն 

> Համառոտ ներկայացում 

 

               > Նպատակները 

 

> Մասնակիցները պետք է տարբեր փուձառությունների միջոցով հասկանան, թե 

ինչպես Ազատությունը կարող է տարբեր կերպ րնկալվել ըստ սոցիալական, 

մշակութային և ֆինանսական համատեքստի։  Տարբերությունները տեսանելի են այն 

հարաբերություններում, որոնք ստեղծվում են տարբեր մասնակիցների միջև և 

ծառայում են որպես նախաբան վերլուծման և ամփոփման փուլերի ժամանակ։ 

 

 Հասկանալ ազատության տարբեր մեկնաբանումները։ 

 Բացահայտել սահմանը ազատության և փոխադարձ հարգանքի միջև։ 

 Հասկանալ, թե ինչպես ազատությունը կարող է տարբեր դրսևորումներ ունենալ տարբեր 

սոցիալական փոքրամասնությունների և մշակությաին խմբերի դեպքում։ 

 



 

 
 

> Հմտությունների զարգացում 
գիտելիք 

 Սեփական ազատության մեջ օրենքը պահպանելու անհրաժեշտությունը, ազատության 

հավասարակշռությունը հասարակության մեջ։ 

կարողություն 
 Կարողանալ քննարկել ազատության թեման այլ անձանց հետ։ 

 Կարողանալ տարբերակել ճնշման տարբեր ձևերը հասարակության մեջ։ 

հմտություն 
 Ճանաչել սեփական և մյուսների ազատությունը։ 

 Ճանաչել սեփական ապրելակերպը և հասարակության կառուցվածքը։ 

> անհրաժեշտ նյութեր 
Մեկական աթոռ յուրաքանչյուր մասնակցին, դերերը նկարագրող թղթեր և մեղմ ու հանգստացնող 

երաժշտություն։ 

 

> ընթացքը 
Նստել շրջան կազմած 

1. Միացնել հանգիստ երաժշտություն և ստեղծել հանգիստ մթնոլորտ։ Նախընտրելի է միայն 

երաժշտություն` առանց բառերի։ Ասացեք մասնակիցներին, որ լուռ մնան։ Յուրաքանչյուր 

մասնակցին տվեք թղթի վրա գրված մեկական դեր և ասացեք, որ այն մի րոպե կարդան լռության 

մեջ առանց մյուսներին ցույց տալու։ 

2. Ասացեք մասնակիցներին, որ իրենց մտքում պատկերացնեն իրենց կյանքը այդ դերի մեջ։ 

3. Կարդացեք հետևյալ հարցերը դանդաղ, որպեսզի օգնեք մասնակիցներին կառուցել իրենց դերը։ 

Տվեք նրանց բավարար ժամանակ, որպեսզի կարողանան մտածել իրենց դերի մասին։ 

4. Ի՞նչ միջավայրում եք մեծացել։ Ո՞րոնք էին ձեր հիմնական զբաղմունքները, երբ փոքր էիք։ 

Ինչպե՞ս են անցել ձեր դպրոցական տարիները։ Ինչպե՞ս էին ձեր ծնողները ձեզ վերաբերում։ Ի՞նչ 

էին աշխատում ձեր ծնողները։ Ինչպիսի՞ բնակարանում է անցել ձեր մանկությունը: 

5. Ինչպիսի՞ն է ձեր կյանքն այսօր։ Ինչիսի՞ն է ձեր սոցիալական միջավայրը։ Ինչպե՞ս եք 

անցկացնում ձեր ազատ ժամանակը։ Ինչքա՞ն գումար կարող եք ծախսել ամեն ամիս։ Ինչի՞ վրա 

եք դուք այն ծախսում։ Արդյո՞ք մեկնում եք արձակուրդն այլ տեղ անցկացնելու։ Ինչպիսի՞ն է ձեր 

աշխատանքը։ Ի՞նչն է ձեզ երջանկացնում։ Ի՞նչն է ձեզ վախեցնում։ Դուք բավարարվա՞ծ եք ձեր 

կյանքով։ 

6. Այնուհետև ասացեք նրանց, որ լուռ կանգնեն մեկ գծով։ 

7. Ասացեք մասնակիցներին, որ մի շարք հարցեր եք կարդալու, և եթե նրանք դրական պատասխան 

ունեն կախված իրենց դերից, ապա մի քայլ առաջ են գալիս, եթե ոչ` մնում են նույն տեղում։ 

Որոշեք մի քայլի չափը բոլորի համար։ 

8. Յուրաքանչյուր հարցից հետո ժամանակ տվեք մասնակիցներին, որ մտածեն և տեսեք, թե ով է 

առաջ գալիս կամ մնում տեղում։ 

9. Հարցերի վերջում ասացեք մասնակիցներին, որ նայեն իրենց շուրջը և մտապահեն իրենց դիրքը 

մյուսների նկատմամբ։ 

10. Ասացեք մասնակիցներին, որ լուռ նստեն շրջանաձև։ 

11. Ասացեք, որ բոլորը իրենց դերին վերբերող թուղթը գցեն մեջտեղում դրված տուփի մեջ։ Ասացեք, 

որ պետք է դադարեցնեն խաղալ այն դերը, որ իրենց վերագրվել էր և որ հիմա պետք է սկսել 

քննարկումները` յուրաքանչյուրի զգացողությունները հասկանալու համար։ 

12. Սկսեք ամփոփումը և գնահատումը։



  

 

> Ամփոփում  և գնահատում 
 

Նստել շրջանաձև 

1. Զգացողությունը.  

Չնայած խոսքը խաղի մասին է, սակայն զգացողությունները շատ իրական են։ Ասացեք, որ 

մասնակիցները դեռևս գաղտնի պահեն իրենց դերերը և առաջարկեք, որ յուրաքանչյուրն ասի իր 

դերի վերաբերյալ մեկ բառ։ 

2. Տվեք մասնակիցներին անհրաժեշտ տարածք և հնարավորությւոն ներկայացնելու համար իրենց 

զգացողությունները։ Տվեք այնպիսի հարցեր, ինչպիսիք են․ Ո՞ր պահին անհարմարություն 

զգացիք։ Ի՞նչ զգացիք, երբ տեսաք, որ մյուսները առաջ են գնում կամ չեն գնում։ Ի՞նչ զգացիք, երբ 

դուք առաջ գնացիք։  Ի՞նչ զգացիք, երբ մնացիք նույն տեղում։ Ինչպե՞ս եք ձեզ զգում հիմա։ 

3. Թողեք, որ մասնակիցները կռահեն տարբեր դերերը։ Ասացեք, որ ամենաշատը առաջ գնացած 

մասնակիցները կանգնեն, իսկ մյուսները կռահեն, թե նրանք ինչ դերեր ունեին։ Այնուհետև 

առաջարկեք, որ մասնակիցները բացահայտեն իրենց դերերը։ 

4. Կատարեք նույնը միջին շարքերում մնացած խմբի հետ, իսկ հետո՝ վերջին շարքերում 

մնացածների հետ։ 

5. Ո՞ր պահին էր դերը հեշտ ձեզ համար։  

6. Ըստ ձեզ ո՞րն էր այս վարժության նպատակը։ 

7. Ո՞րն էր ձեր դերի մեկնաբանման հիմքը․ ձեր անձնական փորձը, սոցիալական 

լրատվամիջոցները, կարծրատիպերը։ 

8. Ո՞րոնք կարող են լինել կապերը և նմանությունը այս վարժության և իրական կյանքի 

իրավիճակների մեջ։  

9. Ձեր իրական կյանքում նման դերեր հանդիպե՞լ են։ 

10. Անձամբ դուք ի՞նչ կմտապահեք այս դերից։ 

11. Ի՞նչ կարող ենք անել մենք այս թեմայի կապակցությամբ։ 

 

> Խորհուրդներ վարողին 
 Հարմարացրեք դերերի նկարագրությունը մասնակիցների խմբին։ 

 Դերերի նկարագրության թղթերը բաժանելուց հետո, եթե որևէ մեկը ցանկանում է փոխել իր 

դերը, դա հնարավոր է, հատկապես եթե դերը տվյալ մասնակցի համար շատ հուզիչ է 

անձնական պայմաններից ելնելով, և ոչ թե զուտ հետաքրքրության բացակայության 

պատճառով։ 

 Եթե մասնակիցների համար դժվար է մտնել իրենց դերի մեջ, ասացեք, որ հնարավորինս շատ 

օգտագործեն իրենց երևակայությունը։ 

 Եթե խաղն իրականացնում եք բացօթյա տարածքում, ապա հետևեք ձայնի բարձրությանը, 

պարզությանը, լուսավորությանը։ Եթե արև է, տեղավորվեք արևի տակ։ 

Հետաքրքիր է տալ նույն դերի նկարագրությունը տարբեր մասնակիցնրի։ Այն թույլ է տալիս 

բացահայտել նույն դերի տարբեր մեկնաբանումները։ 

 
 

 

 

 

 

 

 



 

 
 

 

 

> Տարբերակ 
 Ամփոփումը սկսելուց առաջ բաժանեք խումբը  3 ենթախմբերի ըստ վարժության վերջում 

ունեցած  նրանց դիրքերի։ Ասացեք, որ յուրաքանչյուր խումբը կատարի եզրակացություն այդ 

վարժության մասին։ 

 Միայն այդ դեպքում, եթե զգում եք, որ լավ եք պատրաստվել, ասացեք մասնակիցներին, որ 

կրկնելու եք վարժությունը, բայց այս անգամ ուրիշ դերերով։ Տվեք յուրաքանչյուր մասնակցին 

«խաղալու եք ձեր իսկ դերը, դուք դուք եք լինելու» նկարագրությունը։  Պետք է պատրաստ 

լինեք, որ հնարավոր է բախվեք անձնական և շատ նուրբ հարցերի։ 

> աղբյուր  
Հիմնված է «Քայլ առաջ» վարժության վրա։ Ձեռնարկ երիտասարդների հետ Մարդու 

իրավունքների դասընթացների համար, Եվրախորհուրդ: 

> հավելված 
Դերերի նկարագրություն 

 

Դուք վերջերս ժամանած 

փախստական եք, ունեք 

պաշտոնական փաստաթղթեր 

Դուք ավագ երեխան եք մի ընտանիքի, 

որը նոր է արտագաղթել մի կտոր հաց 

գտնելու հույսով։ 

Դուք որբ եք և որդեգրվել եք մի շատ 

խիստ կրոնական ընտանիքի կողմից։  

Դուք ՁԻԱՀ-ով վարակված միջին տարիքի 

կին եք։ 

Դուք թոշակի անցած փոքր 

գյուղատնտես եք, և ունեք 

սահմանափակ միջոցներ։ 

Դուք երիտասարդ անօթևան եք։ 

Դուք շատ հայտնի և հզոր 

քաղաքական գործչի միակ երեխան 

եք։  

Դուք բարգավաճող ծրագրավորման 

ֆիրմայի սեփականատեր եք։ 

Դուք աշխատում եք 

հեռուստատեսության նորությունների 

բաժնում։ 

Դուք անկախ լրագրող եք։ 

Դուք հաշմանդամի սայլակին գամված 

երիտասարդ եք։ 

Դուք պարտադիր զինվորական 

ծառայության մեջ գտնվող զինվոր եք։ 

Դուք արտերկրում գտնվող 

հեղինակավոր համալսարանի 

ուսանող եք։ 

Դուք միայնակ ծնող եք 6 երեխայով։ 

Դուք քաղաքացիական իրավունքի 

մեջ մասնագիտացված 

վաստակաշատ փաստաբան եք։ 

Դուք աշխատում եք մասնավոր 

միջազգային ընկերությունում, որը 

զբաղվում է մարդու իրավունքների 

պաշտպանությամբ։ 



 

Հարցերի և իրավիճակների ցուցակ։ Մի վարանեք ստեղծել ձեր խմբի համար 

ավելի հարմար հարցերի ցուցակ։  
 

• Դուք հեշտորեն սիրահավում եք բոլորին։ 

• Դուք զգում եք, որ ձեր մշակույթը հարգված է այնտեղ, որտեղ ապրում եք։ 

• Դուք կարծում եք, որ կարող եք պաշտպանել ձեր կարծիքը առանց հետապնդվելու 

վախի։ 

• Դուք ազատ եք սկսելու ձեր սեփական գործը։ 

• Դուք ազատ եք գնալու այնտեղ, ուր ուզում եք։ 

• Դուք կարող եք առանց վտանգի ենթարկվելու հարցեր ուղղել ձեր բնակավայրի 

քաղաքական գործիչներին։ 

• Դուք կարող եք առանց վտանգի պաշտպանել մարդու իրավունքները։ 

• Դուք զգում եք, որ երբ ձեր կարծիքն եք արտահայտում, ձեզ լուրջ են վերաբերվում։ 

• Դուք կարծում եք, որ մարդիկ ձեզ հետ հեշտ են շփվում։ 

• Դուք կարծում եք, որ մարդկանց համար հաճելի է ձեզ հետ ժամանակ անցկացնելը։ 

• Դուք ապագայից չեք վախենում։ 

• Դուք հեշտ մուտք ունեք համացանց։ 

• Դուք կարծում եք, որ այլ մարդկանց համար  ձեր կարծիքն ու 

խորհուրդները կարևոր են։ 
• Դուք ձեզ խտրականության զոհ եք համարում: 
• Դուք չեք վախենում ոստիկանության կողմից ձերբակալվելուց։ 

• Դուք կարծում եք, որ մարդիկ կարիքի դեպքում ձեզ արագ կօգնեն։ 
• Դուք ազատ եք որոշելու, թե երբ արձակուրդ վերցնեք։ 
• Դուք կարծում եք, որ առանց որևէ խնդրի կարող եք անդամակցել ցանկացած 

ասոցիացիայի։ 

• Կրթությունը ձեզ համար հեշտ հասանելի է։ 

• Դուք չեք վախենում, որ փողոցում կամ լրատվամիջոցներում հարձակման զոհ 

կդառնաք: 


